
Курыт школхэм щеджэхэр къа-
пэщылъ балигъ гъащIэм хуэгъэ хьэ-
зырыным мыхьэнэшхуэ иIэщ. 
 Мэ къумэш IэнатIэм епха IэщIагъэхэм 
иужьрей лъэхъэнэм щIэупщIэшхуэ 
яIэ зэрыхъуар къэплъытэмэ, а Iуэхум 
къэралыр зэрытелэжьэн хуейр гу-
рыIуэгъуэ мэхъу. Абы къыхэкIыу 
класс нэхъыжьхэм щIэс ныбжьы-
щIэхэми нэхъыщIэхэми егъэгъуэтып-
хъэщ абыхэми, дунейм щызекIуэ нэ-
гъуэщI IэщIагъэхэми ятеухуа пэщIэ-
дзэ щIэныгъэ. Апхуэдэу Iуэхур зэте-
убла хъумэ, курыт школыр къауха 
нэужь, лэжьыгъэ яхуэхъунур нэхъ 
тыншу къыхахыфынущ балигъ гъа-
щIэм хэувэ ныбжьыщIэхэм. 

А IУЭХУГЪУЭМ хуэгъэпсауэ ди къэра-
лым щолажьэ программэ щхьэ хуэхэр, 
IэщIагъэхэм ныбжьыщIэхэр щыгъэ-
гъуэзэным и мыхьэнэр, купщIэр, зэ- 
ман гъунэгъуми къэкIуэну жыжьэми 
ятеухуа къалэнхэмрэ мурадхэмрэ щы-
зэпкърыхауэ. IэщIагъэхэр зэгъэ цIы-
хуным, ахэр къыхэхынымкIэ сэбэп хъу-

Анэм и фэеплъ

КЪЭРЭШЕЙ-ШЭРДЖЭС. Анэм и фэ-
еплъым и проектыр къыхэхыным теу-
хуауэ  Черкесск щекIуэкIа бжыгъэ Iэ-
Iэтым къри кIуар къалэм и Iэтащхьэ Ба-
скаев Алексей и Телеграм-каналым 
къыщигъэлъэгъуащ. 

IУЭХУР къыхилъхьащ Къэрэшей-Шэр-
джэсым и Iэтащхьэ Темрезов Рашид, 
эфир занщIэкIэ цIыхухэм я упщIэхэм жэ-
уап щритым апхуэдэ жэрдэмкIэ быныбэ 
анэхэм ящыщ зым къыхилъхьа нэужь. 
Республикэм щыпсэухэм хуагъэлъэгъуат 
проекти 8-м ящыщу зы къыхахыну. Нэ-
хъыбэм Iэ зыхуаIэтар текIуауэ къа-
лъытэри, ар къыхахащ. 

Фэеплъыр щагъэувыну щIыпIэри яу-
бзыхуащ. Баскаевым къызэритамкIэ, 
IэщIагъэлIхэр яужь ихьэнущ жылагъуэм 
къыдаIыгъа проектыр пхыгъэкIыным. 

Монументыр гъэхьэзырным икIи гъэу-
выным ехьэлIа лэжьыгъэ псори мы 
илъэсым и кIэм зэфIагъэкIынущ. Анэм и 
фэеплъыр щащIынущ Черкесск и 
паркхэм язым. 

ЩIымахуэр щагъакIуэ
АДЫГЕЙ. Илъэс пщIы бжыгъэ хъуауэ 

Адыгей къэрал университетым и кор-
пус нэхъыщхьэм и пщIантIэм щопсэу 
мэзжьындухэр. 

БЗУХЭР а щIыпIэм къолъатэ щIыма-
хуэр щрахынуи, пхъэхуейхэмрэ псей къу-
дамэ Iувхэмрэ щотIысэх. 

 - Мы гъэм ахэр аргуэру мыбы щыIэщ, 
уэсыр зытелъ псей къудамэхэм тыншу 
зытрагъэзэгъащ, щIэныгъэхэм я хъу-
макIуэ Iущхэм хуэдэу, - щыжаIэ универ-
ситетым. 

КъБР-м и Iэтащхьэ КIуэ-
кIуэ Казбек IущIащ респуб-
ликэм лэжьыгъэмрэ цIы-
хух эм социальнэ и лъэны-
къуэкIэ къащхьэщыжы-
нымкIэ и ми нистр Тогузаев 
ТIэхьир. Ахэр тепсэлъы-
хьащ мы илъэсым къа-
пэщыт къалэнхэм.

МИНИСТРЫМ къызэрыхи-
гъэщащи, цIыхухэр Iэна-
тIэкIэ къызэгъэпэщын и 
лъэныкъуэкIэ республикэм 
зэхъуэкIыныгъэфIхэр щы-
Iэщ, лэжьапIэн шэхэм я 
бжыгъэр нэхъ мащIэ мэхъу - 
щIышылэм и 1-м ирихьэлIэу 
IэнатIэншэу ятхахэм я бжы-
гъэр 1987-рэ мэхъу. ЩIына-
лъэм лэжьэфыну исхэм 
елъытауэ IэнатIэншэу ятха-

Къэбэрдей-Балъкъэрым и 
губгъуэхэм иужьрей махуэ-
хэм Iуву къыщытрилъхьа 
уэсым бжьыхьэсэхэр щIы-
Iэм щихъумэнущ, щыжаIащ 
КъБР-м Мэкъумэш хозяйст-
вэмкIэ и министерствэм. 

АБЫ къыдэкIуэу, Рос-
сельхозцентрым и къудамэу 
Къэбэрдей-Ба лъкъэрым 
щыIэм къита хъыбархэм къы-
зэрыщыхэщымкIэ, бжьы хьэ-
сэхэм я процент 70-р щIым 
хъарзынэу хиубыдащ икIи я 
щытыкIэхэм утемыгузэвыхь-
ми хъунущ, процент 30-ми 
ядэбгъуэн щыIэкъым. 

Мыдрейуэ, 2026 гъэм Къэ-
бэрдей-Балъкъэрым гъавэу 
къыщрахьэлIэжыну бжьы-
хьэм хащIэ мэкъумэш къэкIы-
гъэхэм гектар мин 65-м 
 щIигъу ирагъэубыдащ. Абы 
щыщу гектар мин 43,6-р гуэ-
дзым, гектар мин 11,3-р хьэм, 
гектар мини 9,6-р рапсым, 
гектар мин 0,8-р Iэщым ира-
гъэшхыну къэкIыгъэ щхъуан-
тIэм хухахащ. 

ХЬЭЩЫКЪУЕЙ Олег.

Псков зыщаплъыхьащ
АБХЪАЗ. «Путешествие сквозь века в 

Россию» егъэджэныгъэ программэм 
къриубыдэу республикэм щыщ шко-
лакIуэ 20 зыхэт гупыр щыIащ Псков об-
ластым и щIалэгъуалэ утыку нэ-
хъыщхьэхэм.

 
АБЫХЭМ щыгъуазэ защIащ Псков дэт 

ЩIалэгъуалэ унэм и лэжьыгъэм, къа-
щIащ я проектхэр пхагъэкIынымкIэ цен-
трыр зэрадэIэпыкъур, адэкIи за-
ужьынымкIэ чэнджэщ щхьэпэхэр къра-
тащ.

«Добро.рф» ресурс центрым абыхэм 
къыщыжраIащ волонтерствэм, Зэныб-
жьэгъугъэм и дунейпсо клубым я Iэмал-
хэр. Ахэр дихьэхат «Жэрдэм гъэщIэ-
гъуэнхэм я еджапIэ» жыхуиIэм икIи ныб-
жьыщIэхэм я зэфIэкI щагъэлъэгъуащ 
3D-моделирование, звукорежиссурэ, ди-
зайным, медиа унэтIыныгъэхэм. 

- Псков областым щIалэгъуалэ полити-
кэмкIэ и министр Яковлев Дмитриий 
зэрыжиIащи, апхуэдэ зэпыщIэныгъэм 
къызэщIеубыдэ тхыдэ къулеймрэ щIалэ-
гъуалэм я Iэмал пэрытхэмрэ,  

 

УЭРДОКЪУЭ Женя.

ЗэрадэIэпыкъу Iэмалхэм хохъуэ
хэр процент 0,4-рэ хъууэ 
аращ, илъэс кIуам и пэщIэ-
дзэм   ахэр процент 0,5-рэ 
хъурт.   Лэ жьакIуэ къэзы-
лъыхъуэхэм цIы  хухэм хуа-
гъэ лъагъуэ IэнатIэ мини 7 
хуэдиз.

ЦIыхухэм я псэукIэр 
ефIэ кIуэным хуощхьэпэ 
со циаль нэ ахъшэу иратыр 
нэхъыбэ зэ рыхъури. Илъэс 
кIуам ап хуэдэ дэIэпы-
къуныгъэ яIэ ры хьащ хуэ-
мыщIауэ псэу цIыху 1127-м. 
Социальнэ зэгу ры Iуэ ны-
гъэу зэращIылIащ 570-м 
щIигъу, псори зэхэту сом 
мелуан 98-м щIигъу хуэзэу. 
Социальнэ зэгурыIуэны-
гъэхэм я фIыгъэкIэ езым я 
Iуэху къы зэIуахыжащ уна-
гъуэ 279-м.

Апхуэдэуи, дзэ Iуэху хэхам 
къигъэув къалэнхэр зыгъэ-
защIэхэм хуагъэува ахъшэ 
псори иратащ. Iэтащхьэм 
министрым пщэрылъ щи-
щIащ абыхэм загъэхъу жы-
ным, загъэпсэхуным хуэ-
гъэза лэжьыгъэхэр нэхъ 
щIа гъэхуэбжьэну.

Унагъуэхэм яхуэфащэ гу-
лъытэ хуэщIыным теухуа лэ-
жьы  гъэхэми зэрыпащэм 
къы щытеувыIащ зэIущIэм. 
Уна гъуэ мин 13,3-м я сабий 
мин 18,1-м хуагъэува ахъ-
шэхэр ират, ар сом мел уан 
203-м щIегъу. Ещанэ, къы-
кIэлъыкIуэ сабийхэр къы-
зыхэхъуа уна гъуэ 730-м абы 
папщIи ахъ шэ хэр иратащ - 
псоми зэхуэту сом мелуан  
87-рэ. Етхуанэ, къы кIэлъыкIуэ 

сабийхэр къы зэры хъуа бын-
уна гъуэш хуэхэр хуитщ анэм 
 щIы налъэм щыхуагъэува 
мылъкур е зэ тыгъуэу дэ -        
Iэ пы  къуныгъэ къыIахыну. 
 Сер тификатхэр бынуна-
гъуэшхуэ 232-м иратакIэщ, 
хэхауэ ядэIэпыкъуащ уна -
гъуи 149-м - псоми зэхэту сом 
мел уан 61-рэ иратащ.

Къалэн псори, абыхэм 
щIыналъэм и пщэ къыдэ-
хуэхэри яхэту, зыхуэфащэ 
нэгъуэщI цIыхухэми хуа-
щIащ. ДэIэпыкъуэгъу мэхъу 
социальнэ Iуэ хущIа пIэ хэри. 
ЦIыхур узын шэу илъэс куэд-
кIэ псэу ным, сымаджэхэм 
якIэ лъып лъы ным хуэгъэпса 
программэ хэри ягъэ за-         
щIэ.

ЗэIущIэм щхьэхуэу къы-

щы теувыIащ сабийхэр 
узын    шэ ным хуэгъэза Iуэ-
хухэр зэфIэгъэкIынми. 
КIуэкIуэ Казбек къыхигъэ-
щащ а Iуэхум республикэ 
бюджетым сом мел уан 
 79-м нэб лагъэ зэрыщы-
хухахар. «Пщэ рылъ яхуэс-
щIащ сабийхэр ерыскъы-
кIэ къызэ гъэ пэщынымрэ я 
шына гъуэншагъэм хуэса-
къы  нымрэ набдзэ губдзап-
лъэу кIэ лъыплъыну. Ди му-
радщ сабийхэм я гъэмахуэ 
зы гъэп сэхугъуэм къриу бы-
дэу санаторэхэмрэ узын-
шагъэр щрагъэфIакIуэ Iуэ-
ху щIапIэ хэмрэ къэрал дэ-
Iэпыкъуныгъэ хуэ ны къуэ 
сабий 6500-м зыще дгъэ-
гъэп  сэ ху ну», - жи Iащ рес-
публикэм и Iэтащ хьэм.

Мэкъумэш  IэщIагъэхэм
  хуагъэхьэзыр

ным хуэщIа апхуэдэ къэрал дэф тэрхэр 
зи лъабжьэ лэжьыгъэхэр щокIуэкI ди 
республикэм и курыт школ хэми. Абы-
хэм ящыщу къэплъытэ хъунущ Красно-
армейское, Куба, Май жы лэхэм щы-
лажьэ курыт школхэм мэкъумэш-техно-
логие клас схэр къы зэрыщызэIуахар. А 
еджапIэхэм ще кIуэкI лэжьыгъэхэм я 
лъабжьэщ «Мэкъумэш IэнатIэм и IэщIа-
гъэлIхэр» федеральнэ проектымрэ 
«Ерыскъыпхъэ шынагъуэншэхэр къы-
щIэгъэкIын  лъэпкъ пэхуэщIэмрэ. Му-
рад нэхъыщ хьэу яIэри щIалэгъуалэр 
мэ къумэш IэщIагъэхэм дегъэхьэхыным 
епхащ. 

Апхуэдэ лэжьыгъэхэр егъэкIуэ-
кIыным, мэкъумэш IэнатIэм ехьэлIа 
лъэпкъ проектхэмрэ къэрал програм-
мэхэмрэ ди республикэм щыгъэ-
зэщIэным иIэ мыхьэнэр гурыIуэгъуэщ, 
сыту жыпIэмэ, ди Къэбэрдей-Балъ-
къэрыр мэкъумэшым зыщиужьа, зи 
щIыуэпсри абы хуэщIа, а IэнатIэм игъа-
щIэ лъандэрэ гулъытэшхуэ щигъуэт 
щIыналъэщи. Ди пщэдейр зэрыхъу-
нур зэлъыта къытщIэхъуэ щIэблэр абы 

 дихьэхмэ, шэч хэмылъу, IэнатIэм 
адэкIи зиужьынущ, иджырей техноло-
гие пэрытхэр я жыIэщIэу, ехъулIэны-
гъэфIхэр зыIэригъэхьэу. 

Къэрал гулъытэ ялъоIэс а мэкъумэш 
классхэм щылажьэ IэщIагъэлIхэми. А 
гупхэм физикэр, химиер, биологиер, 
математикэр нэхъ куууэ щезыгъэдж-
хэм я лэжьыгъэр щагъэпсынщIэн, 
прак тикэ, лабораторэ лэжьыгъэхэр 
тэрэзу ирагъэкIуэкIын папщIэ, мылъку-
кIэ зыщIагъакъуэ. Федеральнэ, рес-
публикэ бюджетхэм къыхэкI апхуэдэ 
ахъшэ ират егъэджакIуэ 20-м нэсым. 
Къи нэмыщIауэ, классым щекIуэкI 
егъэджэныгъэм ныбжьыщIэхэм щыпа-
щэ апхуэдэ IэщIагъэлI хуеину мэкъу-
мэш IуэхущIапIэхэм. Абыхэм кIуа 
нэужь, ныбжьыщIэхэм нэхъри хьэкъ 
ящохъу а IэщIагъэхэр ягу зэрырихьыр 
икIи абыхэм нэхъ куууэ хуеджэну зэре-
хъуапсэр. 

Зи гугъу тщIа лэжьыгъэхэм хуэдэ 
щрагъэкIуэкI республикэм и нэгъуэщI 
еджапIэхэми. Абыхэм ящIыгъущ эко-
номикэм и унэтIыныгъэ зэмылIэужьы-
гъуэхэм мы зэманым ягъуэт зыужьы-
ныгъэм ятеухуа дерс хьэлэмэтхэр, 
 фильм купщIафIэхэр, гъэщIэгъуэнхэр. 
А псоми ныбжьыщIэхэм ящыщ куэд 
трегъэгушхуэ IэщIагъэ къозыт курыт 
еджапIэхэм (лицейхэм, техникумхэм, 
училищэхэм) я щIэныгъэм щыхагъэ-
хъуэну. Къыхэдгъэщынщи, апхуэдэ 
еджапIэхэм зегъэужьыныр ди къэра-
лым гулъытэшхуэ щызыгъуэт унэтIыны-
гъэхэм ящыщ хъуащ. Абы и щхьэусы-
гъуэри гурыIуэгъуэщ: зызыужь эконо-
микэр хуэныкъуэщ техникэ пэрытхэр и 
лъабжьэу зи Iуэху зехьэкIэхэр къызэ-
гъэпэща IуэхущIапIэхэм щылэжьэфы-
ну IэщIагъэлI еджахэм.

Абы къегъэлъагъуэ къэкIуэнур зейр 
технологие лъагэкIэ къызэгъэпэща Iэ-
натIэрауэ зэрыщытыр, курыт щIэны-
гъэрэ IэщIагъэрэ къозыт еджапIэхэр 
ехъулIэныгъэкIэ къэзыух дэтхэнэми, и 
хэкур, щалъхуа щIыналъэр имыбгынэу, 
лъэпкъ экономикэм IэнатIэ зэры-
щигъуэ тынур. А псоми ятещIыхьащ мы 
гъэм яублэну я мурад «Мэкъумэшпро-
фессионалитет» къэрал программэ 
купщIафIэри.

КЪАРДЭН Маритэ.

Бжьыхьэсэр
щахъумэ

2026 гъэм и япэ илъэс ныкъуэм щIэ джыкIа кIуэхэм яIэ-
рыхьэну газетхэмрэ жур налхэмрэ Iэ щыщIадз зэманым пещэ. 
«Адыгэ псалъэ» газетыр зыIэ ры хьэну  хуейхэм хъыбар фыдо-
гъащIэ - абы Iэ щыщIэвдз хъунущ Урысей пощтым и дэтхэнэ 
IуэхущIапIэми.

Мази 5-м «Адыгэ псалъэ» газетым и  уасэщ:
унэм ныф хуахьыну фыхуеймэ - сом 942-рэ кIэ пIейкIэ 35-рэ;
фэ езым пощтым къыщыфщтэжынумэ - сом 860-рэ кIэпIей-

кIэ 15-рэ.

«Адыгэ псалъэр» къезыгъэхьхэм папщIэ

Ди индексыр П5894

«Махуэку»
3-нэ нап.

Ди къуэш республикэхэм

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ
ЛIэужь А. А. «Къэбэрдей-Балъкъэр Республикэм промышленностымкIэ щIыхь зиIэ и 

лэжьакIуэ» цIэ лъапIэр фIэщыным теухуауэ

Къэбэрдей-Балъкъэр Республикэм и Iэтащхьэм и Указ
Промышленностым зегъэужьыным щиIэ фIыщIэхэм икIи и IэнатIэм къыщихьа ехъулIэ-

ныгъэхэм папщIэ «Къэбэрдей-Балъкъэр Республикэм промышленностымкIэ щIыхь зиIэ  
и лэжьакIуэ» цIэ лъапIэр фIэщын ЛIэужь Ахьмэд Адэлбий и къуэм - «Налмэс Iэ-
мэпсымэхэр къыщыщIагъэкI Тэрч завод» акционер зэгухьэныгъэм и генеральнэ дирек-
торым.
   Къэбэрдей-Балъкъэр Республикэм и
   Iэтащхьэ                                                             КIУЭКIУЭ Казбек
Налшык къалэ,
2026 гъэм щIышылэм и 15-м
№2-УГ

Щокъал Ф. И. Къэбэрдей-Балъкъэр Республикэм и
ЩIыхь тхылъыр етыным теухуауэ

Къэбэрдей-Балъкъэр Республикэм и Iэтащхьэм и Указ
Промышленносым зегъэужьыным хуищIа хэлъхьэныгъэшхуэхэмрэ илъэс куэд хъуауэ 

хьэлэлу зэрылажьэмрэ папщIэ Къэбэрдей-Балъкъэр Республикэм и ЩIыхь тхылъыр етын 
Щокъал ФатIимэ Исуф и пхъум - «Налмэс Iэмэпсымэхэр къыщыщIагъэкI Тэрч завод» 
акционер зэгухьэныгъэм IэнатIэр лэжьыгъэм хуэгъэхьэзырынымкIэ и къудамэм и 
унафэщIым.

   Къэбэрдей-Балъкъэр Республикэм и
   Iэтащхьэ                                                             КIУЭКIУЭ Казбек
Налшык къалэ,
2026 гъэм щIышылэм и 19-м
№6-УГ

Лъэпкъ пэхуэщIэхэм (проектхэм) къыщыгъэлъэ-
гъуахэм 2025 гъэм зэрехъулIам тепсэлъыхьащ КъБР-м 
и Iэтащхьэ КIуэ кIуэ Казбекрэ Правительствэм и 
УнафэщI Мусуков Алийрэ. А проектхэм сом меларди 
10,8-рэ хухахауэ щытащ.

АПХУЭДЭУИ къулыкъущIэхэр тепсэлъыхьащ дызы-
хыхьа илъэсым лъэпкъ проектхэм я унэтIыныгъэ нэ-
хъыщхьэхэм республикэр зэрыхэтыну щIыкIэми.

«Къэбэрдей-Балъкъэрым а мурадхэм хухихыну, зэи 
къэмыхъуауэ, къэрал бюджетым щыщу сом мелард 11,5-
рэ къыхуаутIыпщынущ. КъимыдэкIэ, иджыри сом ме-
ларди 3,3-рэ республикэ бюджетым щыщу абы тед гъэ-
кIуэ дэнущ. Къэбэрдей-Балъкъэрыр хэтынущ щIыналъэ 
проект 42-рэ гъэзэщIэным», - щитхащ рес пуб ликэм и Iэ-
тащхьэм МАХ-м щиIэ напэкIуэцIым.

ЗэIущIэм зэрыщыжаIамкIэ, лэжьыгъэшхуэ къапэщытщ 
социальнэ IуэхущIапIэхэр ухуэнымрэ къызыхуэтыншэу 
зэгъэпэщыжынымкIэ. А    быхэм яхэтщ щэнхабзэм епха-
хэр, зи школ кIуэгъуэ мыхъуа цIыкIухэм щадэлажьэхэр, 
курыт еджапIэхэр, псэупIэ-коммунальнэ хозяйствэм и 
объектхэр, жылагъуэ щIыпIэхэр зэIузэпэщ щIыныр, гъуэ-
гухэр зэгъэпэщыжынымрэ цIыхухэр къызэрырашэкI 
транспорт къэщэхунымрэ.

Лъэпкъ пэхуэщIэхэм зэрехъулIэр

Дунейм
щыхъыбархэр

Улажьэмэ, Iыхьэншэ ухъункъым.
Лъэпкъ Iущыгъэ:

КIуэкIуэ К. В. - Къэбэрдей-
Балъкъэр Республикэм и Iэ-
тащхьэр (къызэгъэпэщакIуэ 
комитетым и унафэщIщ)

Егоровэ Т. Б. - Къэбэрдей-
Балъкъэр Республикэм и 
Парламентым и УнафэщIыр 
(къызэгъэпэщакIуэ комите-
тым и унафэщIым и къуэ-
дзэщ, зэрызэгурыIуам тету)

Къуэдзокъуэ М. М. - Къэбэр-
дей-Балъкъэр Республикэм и 
Iэтащхьэм и Администрацэм 
и УнафэщIыр (къызэгъэпэща-
кIуэ комитетым и унафэщIым 
и къуэдзэщ)

Мусуков А. ТI. - Къэбэрдей-
Балъкъэр Республикэм и 
Правительствэм и УнафэщIыр 
(къызэгъэпэщакIуэ комите-
тым и унафэщIым и къуэ-
дзэщ)

Абрэдж А. Хь. - Бахъсэн му-
ниципальнэ щIыналъэм и 
щIыпIэ администрацэм и Iэ-
тащхьэм и къалэнхэр зыгъэ-
защIэр (зэрызэгурыIуам тету)

Алътуд Ю. Къ. - «Бэрбэч  
Хь. М. и цIэр зезыхьэ Къэбэр-
дей-Балъкъэр къэрал универ-
ситет» щIэныгъэ нэхъыщхьэ 
щра гъэгъуэт федеральнэ 
къэрал бюджет IуэхущIапIэм 
и ректорым и къалэнхэр зы-
гъэзащIэр (зэрызэгурыIуам 
тету)

Амщокъуэ Ф. Къ. - «Къэбэр-
дей-Балъкъэр Республикэм и 
Профсоюзхэм я федерацэ» 
Союзым и унафэщIыр (зэ ры-
зэгурыIуам тету)

Анаев М. А. - къэрэшей-
балъ къэр щIалэгъуалэм зе-
гъэужьыным щIэгъэкъуэн хуэ-
хъунымкIэ «Эльбрусоид» 
фон дым и Налшык къудамэм 
и унафэщIыр (зэрызэгуры-
Iуам тету)

Аттаев А. Ж. - «Къэбэрдей-
Балъкъэр» республикэ хъы-
барегъащIэ агентствэм и ре-
дактор нэхъыщхьэр

Ахъуэхъу Т. Б. - Налшык 
къа лэ округым и щIыпIэ ад-
министрацэм и Iэтащхьэр 
(зэрызэгурыIуам тету)

Бежан Б. Ю. - Къэбэрдей-
Балъкъэр Республикэм и 
«КъБР-Медиа» къэрал кIэ-
зонэ IуэхущIапIэм и уна фэ-
щIыр 

Берд Хь. А. - Къэбэрдей-
Балъ къэр Республикэм и Жы-
лагъуэ палатэм и уна фэ щIыр 
(зэ  рызэгурыIуам тету)

Быф А. А. - Къэбэрдей- 
Балъкъэр Республикэм курор-
тхэмрэ туризмэмкIэ и минист-
рыр

Бобылев В. Н. - Урыс чырис-
тан члисэм Налшык округым, 
Пятигорск, Черкесск къа-
лэхэм щиIэ епархием и бла-
гочиннэр (зэрызэгурыIуам те-
ту)

Бозий А. Р. - Къэбэрдей-
Балъ къэр Республикэм бжы-
гъэхэр зи лъабжьэ зыужьыны-
гъэмкIэ, связымрэ цIыхубэ 
зэпыщIэныгъэхэмкIэ и мини-
стрыр

Васильченкэ Д. А. - Урысей 
Федерацэм и Президентым и 
полномочнэ лIыкIуэу Кавказ 
Ищхъэрэ федеральнэ щIына-
лъэм щыIэм и аппаратым 
Къэ бэрдей-Балъкъэр Респуб-
ликэм къегъэщIылIа и феде-

РАН-м и Къэбэрдей-Балъкъэр 
щIэныгъэ центрым Гуманитар къэ-
ху тэныгъэхэмкIэ и институтыр къы-
зэ рызэIуахрэ мы махуэхэм илъэси 
100 ирокъу. Гъуэгуанэ кIыхь, екIу, 
купщIафIэ къэзыкIуа щIэныгъэ Iуэ-
хущIапIэм 1976 - 1997 гъэхэм 
щылэжьащ адыгэ литературэдж, 
критик, филологие щIэныгъэхэмкIэ 
доктор, профессор, КъБР-м щIэны-
гъэхэмкIэ щIыхь зиIэ и лэжьакIуэ 
Хьэщхъуэжь Раисэ Хъалиф и  пхъур 
(1933 - 2009). Институтым и щIэ-
ныгъэ лэжьакIуэ нэхъыжьу, адыгэ 
литературэмкIэ къудамэм и уна фэ-
щIым и къуэдзэу, абы и унафэщIу 
щытащ Хьэщхъуэжьыр. ЩIэныгъэ 
IуэхущIапIэм зыIэригъэхьа ехъу-
лIэныгъэхэми хэлъхьэныгъэ ин 
хуэзыщIахэм ящыщщар. 

ХЬЭЩХЪУЭЖЬ Раисэ Хъалиф и 
пхъур 1933 гъэм фокIадэм и 27-м Тэн 
Iус Ростов къыщалъхуащ. Курыт 
еджапIэр Налшык къыщиуха нэужь, 
КъБКъУ-м урысыбзэмрэ литера-
турэмкIэ и къудамэм щеджащ ар. 
Азербайджан къэрал университе -
тым и аспирантурэм щIэсащ, «Рус-
ско-кабардинские литературные свя-
зи XIX - нач. XX веков» зыфIища и 
кандидат лэжьыгъэр 1964 гъэм абы 
щыпхигъэкIащ.

1964 - 1973 гъэхэм Хьэщхъуэжьыр 
КъБКъУ-м щылэжьащ егъэджакIуэ 
нэхъыжьу, урыс, хамэ къэралыб-
зэхэмкIэ кафедрэм и доценту. Бол-
гарием щыщ Шумен къалэм дэт 
 институтым илъэситIкIэ щригъэ-
джащ. А институтыр къызэрызэ-
Iуахрэ илъэситху щрикъум Хьэщ-
хъуэжь Раисэ щIыхь тхылъ къыхуа-
гъэфэщащ, а еджапIэр къызэгъэ пэ-
щыным жыджэру зэрыхэлэжьыхьар 
къа лъытэри. 

1986 гъэм Раисэ утыку кърихьащ 
«Адыгские просветители второй по-
ловины XIX - нач. XX вв.» и къэхутэны-
гъэ купщIафIэр. А лэжьыгъэр ехъу-
лIэныгъэкIэ пхигъэкIащ Хьэщхъуэ-
жьым икIи филологие щIэныгъэмкIэ 
доктор хъуащ. 

XIX лIэщIыгъуэм и кIэуххэм - XX и 
пэщIэдзэхэм псэуа адыгэ тхакIуэ- 
узэ щIакIуэхэм къащIэна, лъэпкъ ли-
тературэм щыщу тхыдэм хэмыхьа 
тхы гъэхэр къэхутэным, къэгъэ щIэ-
рэщIэжыным, ахэр къыдэгъэкIыным 
елэжь школ къызэригъэпэщащ абы. 
70 гъэхэм я пэщIэдзэм Хьэщхъуэжь 
Раисэ къыдигъэкIыу щIидзащ «Лите-
ратурные памятники» сериер. Абы 
хыхьащ езым и къэхутэныгъэ лэ-
жьыгъэхэр, узэщIакIуэхэм я литера-
турнэ щIэинхэр, абыхэм ятеухуа 
пэублэ псалъэхэр, тхыгъэ гъэнэ-
хуахэр щIыгъужауэ. 

Зи гугъу тщIы Iыхьэм и япэ къы дэ-
кIыгъуэм хигъэхьащ «Кази Атажукин. 
Избранные труды» (1971; 1991 гъэ) 

РГО-м и республикэ къудамэм 
и унафэщI Къэрэшей Аксанэ зэ-
рыжиIамкIэ, а махуэщIхэр 
гъэлъэпIэным хуэгъэза Iуэху-
гъуэхэм ящыщу къызэрагъэпэща 
сурэт зэпеуэм и мурад нэ-
хъыщхьэр сабийхэмрэ ныб-
жьыщIэхэмрэ щалъхуа щIына-

2025 гъэм «ГъащIэм хуэ-
щIа инфраструкт урэ» 
лъэпкъ пэхуэщIэм ипкъ ит-
кIэ Тэрч щIыналъэм и авто-
мобиль гъуэгурэ лъэс лъа-
гъуэу псори зэхэту километр 
16-м нэблагъэ къы зы хуэ-
тыншэу зэрагъэпэщыжащ.

АБЫХЭМ хохьэ Дей - Курп 
Ищхъэрэ автомобиль гъуэ-
гум къыхэкIрэ Курп Ищхъэ-
рэмрэ Ипщэмрэ уахуэзышэ, 
километри 5-м нэблагъэ зи 
кIыхьагъ гъуэгур. Лэжьыгъэ 
ирагъэкIуэкIахэм хиубыдэу 
мыбдежым асфальтрэ бе-
тонрэ зэхэщIауэ тIуащIэу 
щытралъхьащ, мывэхэмкIэ 
кърагъэбыдэкIыжащ, псы жа-
пIэхэр хуащIащ. 

Километри 4-м щIигъу зи 
кIыхьагъ Дей - Акъбащ Ип - 
щэ - Терекскэ автомобиль 
гъуэ гури къызыхуэтыншэу зэ-
рагъэпэщыжащ. Мыбдежми 
афсальтрэ бетонрэ зэхэщIауэ 
тIуащIэу щытралъхьащ, 
иджырей уэздыгъэхэр щы-

Хэхыныгъэхэм
зыхуагъэхьэзыр

2026 гъэм щIыналъэ зыб-
жанэм я унафэщIхэр, щIыпIэ 
парламентхэмрэ УФ-м и Къэ-
рал Думэмрэ я депутатхэр 
хахынущ. Абыхэм папщIэ 
IэIэтхэр фокIадэм и 20-м 
екIуэкIынущ.

«МЫ илъэсым лэжьыгъэш-
хуэ икIи гугъу къытпэщытщ. 
Хэ хыныгъэ зэхуэмыдэу мини 
2-м щIигъу къытпэщылъщ, 
дэт хэнэми езым и щхьэхуэны-
гъэхэр иIэжу», - жиIащ Уры-
сейм и ХэхакIуэ комиссэ нэ-
хъыщхьэм и унафэщI Пам-
филовэ Эллэ.

Абы къызэрыхигъэщамкIэ, 
мы зэманым къэралым и 
щIыналъи 7-м и унафэщIхэр 
зэрыхахынум зыхуагъэхьэзыр. 
КъищынэмыщIауэ, фокIадэм 
и 20-м Урысейм и хэгъэгу 
 39-м и щIыпIэ парламентхэм 
 депутат хэхыныгъэхэр ще кIуэ-
кIынущ. 

«Нэхъыщхьэращи, Урысей 
Федерацэм и Къэрал Думэм 
и ебгъуанэ зэхуэсыгъуэм и де-
путат хэхыныгъэхэм жыджэру 
зыхудогъэхьэзыр. А Iуэхум 
пасэу иужь дихьащ. Урысейм 
и ХэхакIуэ комиссэ нэхъыщ-
хьэм иужьрей илъэсхэм хаб-
зэ зэрыхуэхъуам тету, хэхыны-
гъэр зэфIэкIа нэужь, ар зэре-
кIуэ кIар лъэныкъуэ псомкIи 
зэпкърыдохыж, ди ехъулIэны-
гъэхэр, гугъуехь дызыIууахэр 
зэхудогъэкIуэжри, зи чэзу Iуэ-
хум ахэр къызэры хэт лъы тэ-
ным зыхудогъэхьэзыр», - 
жиIащ Памфиловэ Эллэ.

«Хэкум и хъумакIуэхэр» фондым дзэ Iуэху хэхам ны-
къуэдыкъуагъэ хэзыхахэр, ветеранхэр гъащIэ мамырым 
къыхэшэжыным, СВО-м хэкIуэдахэм я унагъуэхэм за-
щIэгъэкъуэным ехьэлIауэ ирагъэкIуэкI лэжьыгъэхэм 
хуэди 4-кIэ хигъэхъуащ 2025 гъэм.

ПСОМ хуэмыдэу гулъытэ нэхъыбэ зыхуащIыр дзэ Iуэху 
хэхам ныкъуэдыкъуагъэ зэхуэмыдэхэр хэзыхахэр гъа -      
щIэм тыншу зэрыхэзэгъэжын техникэхэмрэ Iэмэпсымэ-
хэмкIэ къызэгъэпэщынырщ, абыхэм я псэупIэхэм я 
щIыхьэпIэ-щIэкIыпIэхэр, дэкIуеипIэхэр, пэш кIуэцIхэр, н.
къ. абыхэм я узыншагъэмрэ зэфIэкIымрэ хуэгъэкIуэнырщ, 
социальнэ Iуэхугъуэхэм къыхэшэнырщ, лэжьыгъэхэмкIэ 
къызэгъэпэщынырщ.

СВО-м фэбжь хэзыхахэр иджыпсту фондым къызэ-
регъэпэщ техникэ IэмэпсымэхэмкIэ, жыпIэнурамэ, фIагъ 
лъагэ зиIэ спорт протезхэмкIэ икIи 2025 гъэм апхуэдэ 
дэIэпыкъуныгъэм хуэди 4-кIэ хагъэхъуащ.

Мы гъэм щегъэжьауэ ныкъуэдыкъуагъэ зиIэ ветеран-
хэр абыхэм хуэщIа щыгъынхэмкIэ къызэрагъэпэщын 
щIадзэнущ. НобэкIэ фондым и къудамэу Къэбэрдей- 
Балъкъэрым щыIэм апхуэдэ фэилъхьэгъуэу 6 яритакIэщ 
зауэлIхэм.

2025 гъэм фондым СВО-м ныкъуэдыкъуагъэ хэзыха 
 ветеранхэм я тыншыпIэр къызэрагъэпэщу, псэупIэу 2500-
рэ, унейхэри яхэту, зыхуей хуагъэзащ. КъБР-м и щIы налъэ 
къудамэм уIэгъэ хьэлъэхэр зыгъуэта, ныкъуэдыкъуа гъэ 
хэзыха ветеран 28-м апхуэдэ гулъытэхэр яхуищIащ нэ-
гъабэ. 

Фондым и нэIэ щIэт зэпытщ зи Iэ, зи лъакъуэ зы-
пымытыжхэм, зи нэр зыфIэкIуэдахэм. Нэгъабэ баш «губ-
зыгъэ» жыхуаIэм хуэдэ зы цIыхум, спорт протезхэр - цIы-
хуиплIым, лъакъуитIри зыпымытыж зым - апхуэдэхэм 
хуэщIа автомобиль иратащ.

СВО-м ныкъуэдыкъуагъэ хьэлъэхэр хэзыхахэм абыхэм 
хуэщIа автомобилхэр ират УФ-м и Президентым и уна-
фэкIэ икIи нобэкIэ ахэр къыщIэзыгъэкIыр «Москвич», «Ав-
тодор», «АвтоВАЗ» IуэхущIапIэхэрщ.

2024 гъэм щыIа бжыгъэхэм елъытауэ егъэджэныгъэм 
пыщIа Iуэхугъуэхэм щIэупщIэхэм процент 77-кIэ хэхъуащ. 
Хьэрычэт щIэн хуэIухуэщIэхэм хыхьын мурад зиIэ ве-
теранхэм я пэхуэщIэхэр социальнэ контрактхэмкIэ 
 яхуэгъэзэщIэнущ. Фондым и дэIэпыкъуныгъэ хэлъу цIыху 
200-м щIигъум апхуэдэ Iэмалхэр къагъэсэбэпащ иджып-
стукIэ. 

«Хэкум и хъумакIуэхэр» къэрал фондым и Къэбэрдей-
Балъкъэр къудамэр IэщIагъэлIхэмрэ лэжьакIуэхэмрэ Iэ-
натIэкIэ къызэзыгъэпэщ «Работа России» центрым 
 долажьэ. ИлъэситIрэ мазихым къриубыдэу лэжьыгъэ 
 жармыкIэу 40 ирагъэкIуэкIащ икIи абыхэм хэтащ СВО-м 
и ветерану 300-м щIигъу. НобэкIэ цIыху 400-р лэжьыгъэ-
кIэ къызэрагъэпэщащ, 20-м щIигъум я щIэныгъэм хагъэ-
хъуащ е нэгъуэщI IэщIагъэхэм ахэр хурагъэджэжащ.

ХЬЭЩЫКЪУЕЙ Олег.

Урысей Федерацэм и Президентым «Уры-
сейм и лъэпкъхэм я зэкъуэтыныгъэм и илъэ-
сыр 2026 гъэм Урысей Федерацэм ще-
гъэкIуэкIыным теухуауэ» 2025 гъэм дыгъэ-
гъазэм и 25-м къыдигъэкIа Указ №962-м къы-
щыгъэлъэгъуа лэжьыгъэхэр къызэгъэпэщын 
мурадкIэ:

1. Урысейм и лъэпкъхэм я зэкъуэтыны-       
гъэм и илъэсыр 2026 гъэм Къэбэрдей-Балъ-
къэр Республикэм щегъэкIуэкIыным зыхуэ-
гъэхьэзырынымрэ абы пыщIа Iуэхухэр щы-
зэкIэлъыгъэкIуэнымрэ елэжьыну къызэгъэпэ-
щакIуэ комитет зэхэшэн. 

2. Урысейм и лъэпкъхэм я зэкъуэтыныгъэм 
и илъэсыр 2026 гъэм Къэбэрдей-Балъкъэр 
Республикэм щегъэкIуэкIыным зыхуэгъэ-
хьэзырынымрэ абы пыщIа Iуэхухэр щызэ кIэ-
лъыгъэкIуэнымрэ елэжьыну къызэгъэпэ-
щакIуэ комитетым хэтхэу мы унафэм щIыгъу 
гуэдзэным къыщыгъэлъэгъуахэр къэщтэн.

3. Мы унафэм и 1-нэ пунктым къыщы-

гъэлъэгъуа къызэгъэпэщакIуэ комитетым 
Къэбэрдей-Балъкъэр Республикэм и къэрал 
органхэм, щIыпIэ самоуправленэмкIэ орган-
хэм ящIыгъуу Урысейм и лъэпкъхэм я зэ-
къуэтыныгъэм и илъэсыр 2026 гъэм Къэбэр-
дей-Балъкъэр Рес публикэм щегъэкIуэкIыным 
зыхуэгъэхьэзырынымрэ абы пыщIа Iуэхухэр 
гъэзэщIэнымрэ зэфIигъэкIын хуейщ.

4. Къэбэрдей-Балъкъэр Республикэм Бжы-
гъэ хэр зи лъабжьэ зыужьыныгъэмкIэ, свя-
зымрэ цIыхубэ зэпыщIэныгъэхэмкIэ и минис-
терствэм къызэригъэпэщын хуейщ мы уна-
фэм и 3-нэ пунктым къыщыгъэлъэгъуахэм 
ехьэ лIауэ екIуэкIхэр цIыхубэ хъыбарегъащIэ 
IуэхущIапIэхэм хэIущIыIу ящIыныр.

 Къэбэрдей-Балъкъэр Республикэм
 и Iэтащхьэ         КIУЭКIУЭ Казбек
Налшык къалэ 
2025 гъэм дыгъэгъазэм и 29-м
№247-РГ

Урысейм и лъэпкъхэм я зэкъуэтыныгъэм и илъэсыр 2026 гъэм
Къэбэрдей-Балъкъэр Республикэм щегъэкIуэкIыным зыхуэгъэхьэзырынымрэ 
абы пыщIа Iуэхухэр щызэкIэлъыгъэкIуэнымрэ елэжьыну къызэгъэпэщакIуэ 

комитетыр убзыхуным и IуэхукIэ

Къэбэрдей-Балъкъэр Республикэм Iэтащхьэм
и Унафэ

Къэбэрдей-Балъкъэр Республикэм и Iэтащхьэм
2025 гъэм дыгъэгъазэм и 29-м къыдигъэкIа

Унафэ №247-РГ-мкIэ къищтащ 

Урысейм и лъэпкъхэм я зэкъуэтыныгъэм и илъэсыр 2026 гъэм
Къэбэрдей-Балъкъэр Республикэм щегъэкIуэкIыным зыхуэгъэхьэзырынымрэ 
абы пыщIа Iуэхухэр щызэкIэлъыгъэкIуэнымрэ елэжьыну къызэгъэпэщакIуэ 

комитетым хэтхэр

ральнэ инспектор нэхъыщхьэр 
(зэрызэгурыIуам тету)

Гонтарь О. Н. - Къэбэрдей-
Балъкъэр Республикэм Щэн-
хабзэ щIэинхэр къэралым 
ихъумэнымкIэ и управленэм 
и унафэщIыр (зэрызэгуры-
Iуам тету)

Дадэ М. А. - «Хэкум и хъу-
ма кIуэхэр» дзэ Iуэху хэхам 
хэт хэр дэIыгъынымкIэ Къэрал 
фондым Къэбэрдей-Балъ-
къэр Республикэм щиIэ къу-
дамэм и унафэщIыр (зэрызэ-
гурыIуам тету)

Дзэмыхь Къ. ФI. - Гумани-
тар къэхутэныгъэхэмкIэ ин-
ститутым - «ЩIэныгъэхэмкIэ 
Уры сей академием и Къэбэр-
дей-Балъкъэр щIэныгъэ 
 центр» Федеральнэ щIэныгъэ 
центр» федеральнэ къэрал 
бюджет щIэныгъэ IуэхущIа-
пIэм и унафэщIыр (зэрызэ-
гурыIуам тету)

Дзасэжь Хь. У. - Къэбэрдей-
Балъкъэр Республикэм и Му-
слъымэнхэм я дин IуэхущIа-
пIэм и тхьэмадэр (зэрызэ-
гурыIуам тету)

Дэхъушокъуэ И. И. - Дзэлы-
къуэ муниципальнэ щIына-
лъэм и щIыпIэ администра-
цэм и Iэтащхьэм и къалэнхэр 
зыгъэзащIэр (зэрызэгурыIуам 
тету)

Езауэ А. Къ. - Къэбэрдей-
Балъкъэр Республикэм егъэ-
джэ ныгъэмрэ щIэныгъэмкIэ и 
министрыр

Жанкишиев Ж. Х. - Шэджэм 
муниципальнэ щIыналъэм и 
щIыпIэ администрацэм и Iэ-
тащхьэм и къалэнхэр зыгъэ-
защIэр (зэрызэгурыIуам тету)

Инжыжокъуэ С. М. - Лэскэн 
муниципальнэ щIыналъэм и 
щIыпIэ администрацэм и Iэ-
тащхьэр (зэрызэгурыIуам те-
ту)

Къуэшырокъуэ З. Къ. - Къэ-
бэрдей-Балъкъэр Республи-
кэм и Правительствэм и Уна-
фэ щIым и къуэдзэр

Кожухов К.В. - Прохладнэ 
къалэ округым и щIыпIэ ад-
министрацэм и Iэтащхьэр 
(зэрызэгурыIуам тету)

Крючков В. Г. - къэрал 
кIуэцI IуэхухэмкIэ министру 
Къэ бэрдей-Балъкъэр Респуб-
ли кэм щыIэр (зэрызэгурыIуам 
тету)

Кульбаев А. Б. - Шэрэдж му-
ниципальнэ щIыналъэм и 
щIыпIэ администрацэм и Iэта-
щхьэр (зэрызэгурыIуам тету)

Къумахуэ М. Л. - Къэбэр-
дей-Балъкъэр Республикэм 
щэнхабзэмкIэ и министрыр 

КIурашын А.В. - Къэбэрдей-
Балъкъэр Республикэм 
лъэпкъ Iуэхухэмрэ жылагъуэ 
проектхэмкIэ и министрыр 
(къы зэгъэпэщакIуэ комите-
тым и секретарщ) 

Литвинов Р. А. - урыс тхы-
дэмрэ щэнхабзэмкIэ «Вече» 
зэгухьэныгъэ» Къэбэрдей-
Балъ къэр щIыналъэ жыла-
гъуэ зэгухьэныгъэм и уна фэ-
щIыр (зэрызэгурыIуам тету) 

Ломов М. С. - Прохладнэ 
муниципальнэ щIыналъэм и 
щIыпIэ администрацэм и Iэ-
тащхьэр (зэрызэгурыIуам те-
ту)

Лу А. Хь. - Къэбэрдей- 

Балъкъэр Республикэм 
щIалэгъуа лэм я IуэхухэмкIэ и 
министрыр 

Мамхэгъ Хь. Хь. - Бахъсэн 
къалэ округым и щIыпIэ ад-
ми нистрацэм и Iэтащхьэр 
(зэрызэгурыIуам тету)

Махонин Д. А. - Тэрч къэза-
къыдзэ щIыналъэм и Тэрч-
Балъкъ округ къэзакъ жыла-
гъуэ зэгухьэныгъэм и ата-
маныр (зэрызэгурыIуам тету)

Отаров М. М. - Iуащхьэма-
хуэ муниципальнэ щIына-
лъэм и щIыпIэ администра-
цэм и Iэтащхьэр (зэрызэ-
гурыIуам тету) 

Рахаев А. И. - «Кавказ Ищ-
хъэрэм ГъуазджэхэмкIэ и 
къэрал институт» щIэныгъэ 
нэхъыщхьэ щрагъэгъуэт фе-
деральнэ къэрал бюджет 
еджапIэ IуэхущIапIэм и рек-
торым и къалэнхэр зыгъэза-
щIэр (зэрызэгурыIуам тету)

Саенкэ Т. В. - Май муници-
пальнэ щIыналъэм и щIыпIэ 
администрацэм и унафэщIыр 
(зэрызэгурыIуам тету)

Сэхъурокъуэ Хь. Хь. - «Шэр-
джэс лъэпкъыр зы хъужыным-
кIэ, хэхэс адыгэхэм я адэжь 
хэкум къыхуаIэ пыщIэныгъэм 
зегъэужьынымкIэ къэрал 
зэхуаку Дунейпсо Адыгэ Хасэ» 
жылагъуэ зэгухьэныгъэхэм я 
Союзым и президентыр (зэ-
ры зэгурыIуам тету)

Суйдым Б. Хь. - «Урысейпсо 
къэрал телевизионнэ икIи ра-
дионэтынхэр зыгъэхьэзыр 
компание» федеральнэ къэ-
рал унитар IуэхущIапIэм и 
«Къэбэрдей-Балъкъэр» къэ-
рал телевизионнэ икIи ради-
онэтынхэр зыгъэхьэзыр ком-
пание» къудамэм и уна фэ-
щIыр (зэрызэгурыIуам тету)

Текуев А. Хь. - «Урысейм и 
лъэпкъхэм я ассамблее» Уры-
сейпсо жылагъуэ-къэрал зэ-
гухьэныгъэм и щIыналъэ къу-
дамэм и правленэм хэтыр, 
Къэбэрдей-Балъкъэр Респуб-
ликэм и Парламентым Щэн-
хабзэмкIэ, граждан жыла-
гъуэм зегъэужьынымкIэ, хъы-
барегъащIэ политикэмкIэ и 
комитетым и унафэщIыр (зэ-
 ры зэгурыIуам тету)

ЛIыжьыкъуэ Хь. Хь. - Аруан 
муниципальнэ районым и 
щIыпIэ администрацэм и Iэ-
тащхьэр (зэрызэгурыIуам те-
ту)

Хьэсанэ И. М. - Къэбэрдей-
Балъкъэр Республикэм спор-
тымкIэ и министрыр

Хъущт А. А. - Тэрч муници-
пальнэ щIыналъэм и щIыпIэ 
администрацэм и Iэтащхьэр 
(зэрызэгурыIуам тету)

Шабаев Л. М. - Кавказ Ищ-
хъэрэ федеральнэ щIына-
лъэм и раввин нэхъыщхьэр 
(зэ  рызэгурыIуам тету) 

Шыпш А .М. - Сабийхэмрэ 
щIалэгъуалэмрэ я «Пэрытхэм 
я зэщIэхъееныгъэ» Урысей-
псо жылагъуэ-къэрал зэщIэ-
хъееныгъэм и щIыналъэ къу-
дамэу Къэбэрдей-Балъкъэр 
Республикэм щыIэм и Сове-
тым и унафэщIыр (зэрызэ-
гурыIуам тету)

Щоджэн Ш. Хь. - Къэбэр-
дей-Балъкъэр Республикэм и 
Архив IэнатIэм и унафэщIыр

Гуманитар  къэхутэныгъэхэмкIэ  Къэбэрдей-Балъкъэр  институтыр  илъэси  100 ирокъу

Дызыщымыгъуэза щIэинхэр

лэжьыгъэр. УзэщIакIуэм и гуащIэр 
зыубгъуауэ абы щызэпкърихащ, и 
 гъащIэм щыщу нэхъапэм цIыхухэр 
зыщымыгъуэза напэкIуэцI щхьэхуэ-
хэр къыщихутащ. Лэжьыгъэм къы-
хощ ХьэтIохъущокъуэ Къазий япэ 
адыгэ алыфбейр зэрызэхилъхьар, 
япэ адыгэ тхылъхэр и Iэдакъэ къы-
зэрыщIэкIар, зэдзэкIакIуэу, публи-
цисту, IуэрыIуатэджу зэрыщытар. 

- Ди лъэпкъ узэщIакIуэхэм ятеу-
хуауэ дунейм къытехьа къэхутэны-
гъэхэр IыхьитIу бгуэш хъунущ: Хьэщ-
хъуэжь Раисэ и лэжьыгъэхэр итхын 
и пэкIэрэ, ахэр дунейм къытехьа 
иужькIэ. КъыжыIапхъэщ, Хьэщ-
хъуэжь Раисэ узэщIакIуэхэм я гъа-
щIэмрэ я гуащIэмрэ иджын и пэ абы-
хэм ятеухуа лэжьыгъэ зыбжанэ ду-
нейм къызэрытехьар. Ауэ, узэ-
щIакIуэхэм ятеухуауэ Хьэщхъуэ-
жьым къэхутэныгъэ лэжьыгъэхэр 
ири гъэкIуэкIа нэужь, лъэпкъыр зы-
щымыгъуэза щIэинхэм къагъэзэ-
жащ, - жеIэ еджагъэшхуэ Гъут Iэдэм. 
- Дауи, апхуэдэ лэжьыгъэхэр нэхъа-
пэми ирагъэкIуэкIащ, ауэ адыгэ 
узэщIакIуэхэм ящыщу лъэпкъым и 
цIыхухэр зыщыгъуазэр Нэгумэ Шо-
рэ и тхыгъэ мащIэ дунейм къыте хьа-
хэрт. XIX - XX лIэщIыгъуэм и пэ щIэ -
дзэхэм псэуа адрей узэ щIа кIуэх эм    
я тхыгъэхэм щIэджыкIакIуэхэр щы-
гъуазэххэу щытакъым.

ЩIэныгъэлI цIэрыIуэм къызэри-
лъытэмкIэ, Хьэщхъуэжь Раисэщ 
1971гъэм пщы ХьэтIохъущокъуэ 

 Къазий и тхыгъэ къыхэхахэр япэу 
къы дэзыгъэкIауэ щытар, абы и гъа-
щIэмрэ и гуащIэмрэ ятеухуа пэублэ 
тхыгъэ щIыгъуу. Абы иужькIэ Хьэщ-
хъуэжьым Хъан-Джэрий, КIэш Адэл-
Джэрий, Ахъмэтыкъуэ Къазий-Бэч, 
Тамбий Пагуэ, Сихъу Сэфарбий 
сымэ ятриухуа тхыгъэхэр и Iэдакъэ 
къы  щIэкIащ. КъищынэмыщIауэ, тха-
кIуэ-узэщIакIуэ зыбжанэм я тхыгъэ 
къыхэхахэр зэхуэхьэсауэ къыдигъэ-
кIащ. Абы хигъэхьащ Къаз-Джэрий 
СулътIан, Адэл-Джэрий, Къэшэж ТIа-
либ, нэгъуэщIхэми я лэжьыгъэхэр. 
Ахэр лъэпкъ щэнхабзэм и дыщэ 
 фондым хыхьащ, къэхутэныгъэ 
лэжьыгъэ езыгъэкIуэкI цIыху щхьэ-
хуэ хэмрэ щIэджыкIакIуэхэмрэ я дэ-
Iэ пыкъуэгъуу. Москва, Ленинград, 
Тбилиси, нэгъуэщI къалэ зыбжанэм 
я библиотекэхэмрэ дэфтэр хъума-
пIэхэмрэ куэдрэ щылэжьащ Хьэщ-
хъуэжь Раисэ, а тхыгъэхэр къыди-
гъэкIын папщIэ. 

КъинэмыщIауэ, нэгъуэщI тхакIуэ-
хэм ейуэ къалъытэ тхыгъэхэр ипэ-
жыпIэкIэ зи Iэдакъэ къыщIэкIахэр 
 къихутащ Хьэщхъуэжьым, псевдо-
ним зезыхьэ тхакIуэхэм я цIэхэр къы-
щIигъэщащ. Псом хуэмыдэу къыхэ-
гъэщыпхъэщ Ахъмэтыкъуэ-Хьэжы-
лъашэ и гъащIэмрэ и гуащIэмрэ 
къызэрихутар.

ЩIэныгъэлIхэм, къэхутакIуэхэм 
 зэ рыжаIэмкIэ, лIэщIыгъуэ блэкIам и 
70 гъэхэм ирохьэлIэ Хьэщхъуэжь 
 Раисэ адыгэ тхыдэдж икIи тхакIуэ 
Хъан-Джэрий и гуащIэм теухуауэ 
«Хан-Гирей. Избранные произведе-
ния» лэжьыгъэр дунейм къыщы те-
хьар. Апхуэдэу адыгэ литературэмрэ 
журналистикэмрэ хэлъхьэныгъэфI 
хуэзыщIа тхакIуэ зэчиифIэ, «Терские 
ведомости» газетым и япэ редак-    
тор КIэш Адэлджэрий и гъащIэрщ 
Хьэщхъуэжьым «Адыль-Гирей Ке-
шев. Избранные произведения» и 
тхылъым къыщигъэлъэгъуар. Ап-
хуэдэу «Паго Тамбиев. Избранные 
труды» тхылъым Раисэ зыубгъуауэ 
щызэпкърихащ узэщIакIуэм и гъа-
щIэмрэ и гуащIэмрэ, Тамбий Пагуэ 
лъэпкъ щэнхабзэм и тхыдэм Iуэры-
Iуатэдж Iэзэу зэрыхэтар, адыгэ аз-
букэр и Iэдакъэ къыщIэкIауэ з э-
рыщытар къигъэлъагъуэу. «Деятели 
адыгской культуры дооктябрьского 
периода. Избранное» антологием 
 Раисэ хигъэхьащ Хьэжымыкъуэ Тем-
тэч, Щэрдан Батырбэч, Долэт-Джэ-

рий СулътIан, нэгъуэщIхэми я гуа-
щIэм щыщу нэхъапэм зыщымыгъуэ-
зауэ къихутахэр, мыхьэнэшхуэ абы-
хэм зэраIэр къилъытэурэ. 

Куэд мэхъу Хьэщхъуэжьым и къа-
лэмыпэм къыпыкIа щIэныгъэ лэ-
жьыгъэхэр. «Кази-Бек Ахметуков. Из-
бранные произведения» тхылъыр 
1993 гъэм дунейм къытехьа нэужь, 
тхакIуэм и тхыгъэхэу нэхъапэм тхылъ-
еджэхэм Iэрамыгъэхьахэр хэIущIыIу 
хъуащ. Хьэщхъуэжьым лэжьыгъэм 
хуитха пэублэ псалъэм тхакIуэм и 
 гъащIэмрэ и гуащIэмрэ гулъытэ 
щыхуищIащ, и тхыгъэхэри щызэпкъ-
рихащ. «Кавказский литературно- 
исторический Олимп» (КЛИО; Нал-
шык: «Эль-Фа») тхылъ тедзапIэ се-
рием хэту 1997 гъэм къыдэкIа «Се-
ферби Сиюхов. Избранное» тхы 
лъым абы хигъэхьащ узэщIакIуэм и 
IэдакъэщIэкIыу нэхъапэIуэкIэ дунейм 
къытехьахэр, и унагъуэм щахъума 
Iэрытххэр. Сихъум и гъащIэмрэ и 
 гуащIэмрэ укIэлъыплъмэ, ар публи-
цист, тхыдэдж, этнограф, Iуэры-
Iуатэдж, литератор Iэзэу зэрыщытар 
гурыIуэгъуэ мэхъу. 

Адыгэ узэщIакIуэхэм ятеухуа и 
лэжьыгъэхэр къызэщIикъуэжри, 
иужьрейуэ, 2000 гъэм, къыдигъэкIащ 
«Поиски и находки» тхылъ 
хьэлэмэтыр. Адыгэ цIыхубзхэм я 
 гъ ащIэм, щыIэкIэ-псэукIэм теухуа 
«Черкешенки в истории» тхылъри 
Хьэщхъуэжь Раисэ и Iэдакъэм 
къыщIэкIащ икIи урыс, хамэ къэрал 
литературэхэм а лэжьыгъэм хуэ-
фащэ увыпIэ щаубыдащ. Псом хуэ-
мыдэу гулъытэ зыхуащIар Париж 
къы щыхута, франджы литературэм 
и классик хъуа Аиссе (ХьэIишэт) и 
гъащIэрщ. 

 Апхуэдэ лэжьыгъэ куэд Хьэщ-
хъуэжь Раисэ и Iэдакъэ къыщIэкIащ. 
Адыгэ узэщIакIуэхэм я цIэр, я лэ-
жьыгъэхэр къыдэхыжыным хэлъ-
хьэныгъэфI хуэзыщIа адыгэ бзылъ-
хугъэм и тхылъхэр лъэпкъ Iуэху зе-
зыхуэхэм ноби ядж. Раисэ зэфIиха 
лэжьыгъэ купщIафIэхэр гулъытэн- 
шэ хъуакъым. 1995 гъэм УФ-м и 
ТхакIуэхэм я союзым хагъэхьащ ар. 
1996 гъэм Хьэщхъуэжьым къыфIа-
щащ «КъБР-м щIэныгъэмкIэ щIыхь 
зиIэ и лэжьакIуэ» цIэ лъапIэр. Ап-
хуэдэ гулъытэ лъагэр адыгэ бзылъху-
гъэм къихьат бгъэдэлъа щIэныгъэ 
куумрэ зэхэщIыкI лъагэмкIэ. 

ТАМБИЙ Линэ. 

Гулъытэ хэха хуащI Гъуэгу шынагъуэншэхэр

падзащ, абыхэм щхьэкIи 
пкъоу щIэу 119-рэ ягъэуващ, 
гъуэгу дамыгъэхэри къыщы-
хагъэщхьэхукIащ. 

ЩIыналъэ гъуэгу фондым 
къыхэкIа ахъшэкIэ Тэрч къа-
лэм Къэбэрдей, Гоголымрэ 
Кировымрэ я цIэхэр зезыхьэ 
и уэрамхэми апхуэдэ лэжьы-
гъэхэр щрагъэкIуэкIащ. 

Мыбыхэм псоми зэхэту кило-
метр 1,6-рэ я кIыхьащ икIи 
курыт еджапIэмрэ сабий 
садымрэ ухуашэ. 

Къапщытэж пIалъэм къриу-
быдэу Тэрч щIыналъэм и 
лъэс лъагъуэу зыхуей хуа-
гъэзам псоми зэхэту метр 
1700-рэ я кIыхьагъщ.

НАУРЫЗ Мысост.

ЗэхъуэкIыныгъэхэр 
халъхьэ

Къэзахъстаным и прези-
дент Токаев Къасым-Жо-
март къыхилъхьащ респуб-
ликэм и вице-президент къу-
лыкъур ягъэувыну. Абы и 
къа лэнхэр иубзыхунущ къэ-
ралым и унафэщIым.

КЪЫЗЭРАГЪЭЛЪАГЪУЭМ-
КIЭ, рес  публикэм и Iэта-
щхьэм и пщэрылъкIэ, вице-
президентым Къэзахъста -
ным и фейдэ зыхэлъ Iуэху хэр 
утыку къыщрихьэнущ дуней-
псо форумхэм, хамэ къэ-
ралхэм я лIыкIуэхэм зэпсэ-
лъы ныгъэхэр ядригъэкIуэ-
кIынущ, парламентым дэлэ-
жьэнущ, жылагъуэ-политикэ, 
щIэ ныгъэ, щэнхабзэ-узэ щIы-
ныгъэ IуэхущIапIэхэм жы-
джэру япыщIауэ щытынущ, 
апхуэдэуи къэралым и пре-
зидентым къалэн къыщищI 
нэгъуэщI Iуэхугъуэхэри игъэ-
зэ щIынущ. 

Апхуэдэу Токаевым къигъэ-
лъэгъуащ парламентым и лэ-
жьыгъэр къызэзыгъэпэщ Iэ-
натIэ зыбжанэ ягъэмэщIэну, 
къэрал чэнджэщэгъу къулы-
къури Iуахыжну.

ЩIышылэм и 22,
махуэку

УФ-м и ПВО-м и кхъухь-
лъатэ дзэхэм я махуэщ 

Нартыху гъэпIэнкIам и ма-
хуэщ 

1517 гъэм мысыр шэрджэс 
мамлюкхэмрэ тыркудзэмрэ 
Каир пэмыжыжьэу зэзэуэн 
щыщIадзащ. 

1943 гъэм Къэрэшей-Шэр-
джэс Республикэм и щIына-

лъэр нэмыцэ зэрыпхъуа кIуэ-
хэм къыIэщIагъэкIыжащ. 

1937 гъэм къалъхуащ 
 КъБКъУ-м и библиотекэм и 
уна  фэщIу щыта, КъБР-м щэн-
хабзэмкIэ щIыхь зиIэ и лэ-
жьакIуэ УнащIэ Розэ. 

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Махуэм хуабэр градус 0 
- 2, жэщым щIыIэр градуси 5 
- 6 щыхъунущ. ЩIым и малъ-
хъэдис щытыкIэм балли 4-кIэ 
зихъуэжынущ.

ЩIышылэм и 23,
мэрем

IэкIэ тхэным и дунейпсо 
махуэщ 

1935 гъэм къалъхуащ тха-
кIуэ, тхыдэ щIэныгъэхэмкIэ 
доктор, профессор, КъБР-м и 
Къэрал саугъэтыр тIэунейрэ 
зыхуагъэфэща МафIэдз 
Сэрэбий. 

1969 гъэм къалъхуащ  ДАХ-м 
и вице-президент, КъБР-м 
лъэпкъыбзэхэм зегъэу жьы-
нымкIэ и лабораторэм и уна-
фэщI Щоджэн Iэминат. 

Дунейм и щытыкIэнур
 
«pogoda.yandex.ru» сайтым 

зэритымкIэ, республикэм 
уфауэ щыщытынущ. ЩIыIэр 
махуэм градуси 2 - 4, жэщым 
градуси 4 - 5 щыхъунущ. 
ЩIым и малъхъэдис щы ты-
кIэм балли 4-кIэ зихъуэжы-
нущ.

Ди тхыдэ-щэнхабзэ беягъэр

лъэм и тхыдэ купщIафIэр, щIы-
уэпс телъыджэр, щэнхабзэ къу-
лейр джыным дегъэхьэхынырщ. 
Пэжу, сурэттехыр зыIэщIэлъа 
ныбжьыщIэхэм яхузэфIэкIащ 
куэдым гу зылъамытэ Iуэхугъуэ 
гъэщIэгъуэнхэм, щIыуэпс къэхъу-
къащIэхэм, щэнхабзэ хъугъуэ-

фIыгъуэхэм ящыщу мымащIэ 
сурэтым кърагъэщын. 

Апхуэдэ лэжьыгъэ хьэлэмэту 
300-м щIигъу зэпеуэм и къэп-
щытакIуэ гупым я пащхьэ ира-
хьащ ди республикэм и курыт 
школхэм и 1-11-нэ классхэм щIэс 
ныбжьыщIэхэм. Сурэтхэм хэплъа 
эксперт Iэзэхэм сурэтхэр гупищу 
ягуэшащ, тезыхахэм я ныбжьым 
елъытауэ: 1-4-нэ классхэм щIэс-
хэм я лэжьыгъэхэр, 5-8-нэхэм 
кIуэхэм яйхэр, 9-11-нэ классхэм 
щеджэхэм трахахэр. Къинэмы-
щIауэ, лэжьыгъэхэр унэтIыныгъэ 
зэмылIэужьыгъуэхэу зэщхьэ-
щахащ: «Ижь зэманым и фэ-
еплъхэр», «Кавказ бгы лъагэхэм 
я щыгум», «ЩIыуэпс хъугъуэфIы-

гъуэхэр», «Лъэпкъ-щэнхабзэ 
щIэи ныр», «ЩIыналъэм и иджы-
рей теплъэр», «Къэбэрдей-Балъ-
къэрым и псэущхьэхэр», «ФIыуэ 
тлъагъу щIыналъэм и цIыхухэр», 
«Республикэм и географиер». 

А псори къалъытэу къэпщы та-
кIуэ гупыр набдзэгубдзаплъэу 
хэплъащ зэпеуэм и утыку ирахьа 
лэжьыгъэ псоми икIи фIым я 
фIыжхэр къыхагъэбелджы-
лыкIащ. Абы щытекIуахэр ягъэпэ-
жащ зэпеуэм и щIыхь тхылъхэм-
кIэ, саугъэт лъапIэхэмкIэ. Iуэхум 
жыджэру хэта ныбжьыщIэ псоми 
абы щыхьэт техъуэ сертификат-
хэр иратащ. 

 ЖЫЛАСЭ Маритэ. 

Сабийхэмрэ щIалэгъуалэмрэ я творчествэмкIэ республикэ уар-
дэунэм иджыблагъэ къыщызэрагъэпэщащ гъэлъэгъуэныгъэ 
хьэлэмэт зи гъусэ зэхыхьэ купщIафIэ. Абы къыщапщытэжащ 
«Къэбэрдей-Балъкъэрыр - сурэтхэмкIэ» республикэпсо зэпеуэм 
кърикIуахэр, зэхьэзэхуэм нэхъыфIу къыщалъыта лэжьыгъэхэри 
и утыку ирахьащ. Iуэхур ирагъэхьэлIащ Урысей географие зэ-
гухьэныгъэр (РГО) къызэрызэрагъэпэщрэ илъэси 180-рэ щри-
къумрэ абы и Къэбэрдей-Балъкъэр щIыналъэ къудамэм лэжьэн 
зэрыщIидзэрэ илъэс 45-рэ щыхъумрэ. 

Чэрим удэлэжьэну
гурыфIыгъуэшхуэт

Трамп  и  закъуэ
Гренландием  хуейр?

Илъэс меларди 4,54-рэ ирокъу ЩIыр. Да-
уэ къащIа ар жыпIэмэ, щIымрэ мазэмрэ 
къыщагъуэта, мывэ нэхъ жьы дыдэу къа-
лъытэхэр яджа нэужь, хуэкIуащ а бжы-
гъэм. Къыхэгъэщыпхъэщ 1956 гъэ лъан-
дэрэ сыт хуэдиз къэпщытэныгъэ ира-
гъэкIуэкIами, щIэныгъэлIхэр а бжыгъэм 
зэрытетыр. 

АР гурыIуэгъуэщ, ауэ цIыхум сыт къри-
гъэкIыр ди лъэхъэнэм ипэкIэ (до нашей эры) 
е ди лъэхъэнэм (нашей эры) жиIэу, зэманыр 
къыщибжым деж? Сытым къыхэкIыу цIыхум 
зэхигъэщхьэхукIрэ къызэпича гъуэгуанэр, 
сыт абы щхьэусыгъуэ хуэхъуар?

Япэ дищу къыхэдгъэщынщ лъэпкъ, къэра-
лыгъуэ къэс езым и зэман къэбжыкIэ зэ-
риIэжыр. Псалъэм папщIэ, урымхэм я зэ-
маныр къызэралъытэу щытар Рим къалэр 
къыщыунэхуам щыщIэдзауэщ - ар ди лъэ-
хъэнэм ипэкIэ 753 гъэращ. 

Мысырым нэгъуэщI Iэмалт къызэрабжыр - 
зы лIакъуэм и пащтыхьыгъуэр и кIэм нэсу, 
 нэгъуэщI лIакъуэм щыщ къытехьамэ, зэ-
маныр щIэрыщIэу къыщIадзэжурэ къаб-
жырт. 

Иджыпсту дунейм щытепщэр ислъам 
динымрэ чыристанымрэщи, абыхэм я къэб-
жыкIэращ нэхъ тцIыхур. Псалъэм и хьэтыр-
кIэ, ислъам диным зэманыр къызэрибжыр 
Мухьэмэд бегъымбарым епхащ - 622 гъэм 
бадзэуэгъуэм и 16-м Мухьэмэд бегъымба-
рым япэ муслъымэнхэр щIыгъуу Меккэм 
 къикIыу, Мединэм щыIэпхъуа махуэм. 

Юлиан (григориан) махуэгъэпсымкIэ ди 
лъэхъэнэм пэщIэдзэ хуэхъуар Хьисэ бе-
гъымбарыр къыщалъхуаращ - илъэс              
2026-рэ ипэкIэ. Дуней псор нобэ зытетри 
аращ. 

Илъэсыр нобэ зэрытцIыхум хуэдэу, мазэ 
12-у зэхэлъу, мазэр тхьэмахуиплIу, тхьэма-
хуэр махуиблу, махуэхэми я цIэ яIэжу зы-
гъэувар урым пащтыхь Гай Юлий Цезарщ. 
Пащ тыхьым къыхилъхьа махуэгъэпсым зэ-
хъуэ кIыныгъэ зыбжанэ игъуэтауэ, астроно-
мие и лъэныкъуэкIэ пэжу къабжа илъэс 
гъэпсы кIэм 1582 гъэм Iэ тридзауэ щытащ 
Урым Папэ Григорий ЕпщыкIутIанэм. Аращ 
махуэгъэпсым юлиан/григориан щIыфIа-
щари. 

Абыхэм нэмыщI иджыри щыIэщ махуэ-
гъэпс зыбжанэ: вавилон, вьетнам, журт, 
иран, майе, тибет, шумер, япон махуэгъэпс, 
нэгъуэщIхэри. 

Ди лъэхъэнэм ипэкIэ илъэс дапщэм деж 
къебжыхын щыщIидзар цIыхум жыпIэмэ, 
абыи жэуап иIэщ. «Доисторическая эпоха» 
(ди лъэхъэнэм и пэр) фIащауэ тхыдэм хэтщ 
зэман пычыгъуэ - цIыхур цIыху сэфэтым иту 
дунейм къыщытехьа зэманым къыщыщIэ-
дзауэ, тхэуэ, сурэт ищIу щиубла зэманым нэс 

къибжу. А зэманым къриубыдэу цIыхум зри-
гъэсащ Iэщэ ищIу, щакIуэу, илъагъу псори 
сурэту мывэм, бгъуэнщIагъ блынхэм три-
дзэу. ЗэрытщIэщи, цIыхур дунейм и гъунап-
къэ псоми зэхуэдэу тегуэшауэ, зы зэманым 
щыпсэуакъым, атIэ языныкъуэ щIыпIэхэм 
нэхъ гувауэ Iэпхъуащ. Аращ къызыхэкIар 
щIыпIэ-щIыпIэкIэ къыщагъуэт Iэщэхэм, тхы-
гъэхэм, Iэмэпсымэхэм я ныбжьыр зэры зэ-
хуэмыдэр, аращ къызыхэкIари лъэпкъ зэхуэ-
мыдэхэм я зэманым къызэрабжри зэры зэ-
темыхуэр. 

Дызытепсэлъыхь лъэхъэнэм («доистори-
ческая эпоха») зэманыр къызэрибжымкIэ, 
япэ дыдэу дунейм цIыху - Iэдэм - къыщыте-
хьар ди лъэхьэнэм ипэкIэ илъэс 5539-кIэ 
узэIэбэкIыжмэщ. Юлиан махуэгъэпсымкIэ 
къыубжмэ (2026+5539) - илъэс 7565-рэ ипэ-
кIэ. АпхуэдизкIэ зоIэбэкIыж нобэрей цIыхур 
зэманыр къыщибжкIэ. 

Мы къэбжыкIэм теухуауэ зэгурымыIуэны-
гъэ куэд щыIэщ, ар мыпэжу къэзылъытэхэ -
ри мащIэкъым. А зэман жыжьэм (ди лъэ-
хъэнэм ипэкIэ илъэс мини 7 - 4-хэм) щыIар 
 неолит жыхуаIэ лъэхъэнэращ - цIыхухэр ща-
кIуэу, щIым телажьэу, Iэщ зэрахуэу зыщра-
гъэса зэманыр. А зэманращ япэ дыдэ 
 хьэкъущыкъухэри, щэкIри, мывэм къыхэ-
щIы кIа Iэщэхэри дунейм къыщытехьар. 
 Укъе Iэбыхмэ, ди лъэхъэнэм ипэкIэ илъэс 
 мини 4-1-хэм цIыхум домбеякъым ири-
лажьэу зригъэсати, абы «домбеякъ лъэ-
хъэнэкIэ» еджэ хъуащ. ИужьыIуэкIэ абы 
 «гъущI лъэхъэнэр» къыкIэлъыкIуащ. Абы 
ирихьэлIэу Мысырым япэ лIакъуэмрэ етIуа-
нэмрэ ящыщ фырхьэунхэм я щIыр зэха-
гъэхьэжри, къэралыгъуэ  къагъэунэхуауэ 
зэрахьэрт, ди лъэхъэнэм ипэкIэ 2850 - 2450 
гъэхэм шумерхэм я экономикэм и зыIэты-
гъуэт, ди лъэхъэнэм ипэкIэ 2800 - 1100 гъэхэм 
пасэрей Алыджым и щэнхабзэм и щIэрэ-
щIэгъуэт, ди лъэхъэнэм ипэкIэ 1190-м гъэм 
зэгуэр пащтыхьыгъуэ аб рагъуэу щыта Хьэт 
къэралыгъуэр щэщэжагъэххэт, Вавилоным и 
къару илъыгъуэу, ди лъэхъэнэм ипэкIэ 1126 - 
1105 гъэхэм Навуходоносор и пащтыхьыгъуэр 
«уей-уей» жригъэIэу зрихьащ, ди лъэхъэнэм 
ипэкIэ 331 гъэм Кавказым къыщыунэхуащ 
япэ дыдэ къэралыгъуэр, 327 гъэм Македон-
ский Александр Индием езауэрт. 

Зэрытлъагъущи, илъэс мини 7-м къриу-
быдэу цIыхум къыгурыIуащ дунейм псэу-
щхьэу тетым нэхърэ зэрынэхъыщхьэр, абы и 
закъуэ - адрей планетэхэмрэ вагъуэ жы жьэ-
хэмрэ зэрынэсын Iэмалхэр къигупсысащ. 
ЖыпIэнуракъэ, зиужьащ. Языныкъуэхэм 
 къащохъу цIыхум апхуэдизу зиужьыным зэ-
ман нэхъыбэ текIуэдауэ, языныкъуэ щIэ-
ныгъэлIхэм къызэралъытэмкIэ, илъэс мини 
7-р куэд дыдэщ. Хэт ищIэрэ, къыдгурымыIуэ 
гуэрхэри хэлъынкIи хъунущ…

«Уей-уей» жыIэгъуэр нобэ куэд-
рэ зэхыдох. ПэкIухэм, дауэдапщэ-
хэм, джэгухэм къекIуалIэ щIалэ-
гъуалэм «Адыгэ, уей-уей!» жаIэ. 
Абы къикIымрэ къыздикIамрэ 
къагу ры мы Iуэу языныкъуэхэр 
 зо плъыж,  зохъуцацэ, языныкъуэ-
хэми яфIэфIы щэ къым, уеблэмэ 
зигу темыхуэххэ щыIэщ. 

Сыт-тIэ, а псалъэм къежьапIэ 
 хуэ хъуар, къикIыр?

А упщIэм и жэуап дылъыхъуэу, 
дэ захуэдгъэзащ бзэм и лэжьа-
кIуэхэм. 

- «Уей-уей» жрегъэIэ жиIэмэ, псо-
ми къащхьэщокI, псоми йофIэкI 
 къикIыу аращ. Пасэрей адыгэр и 
 хабзэкIэ, дуней тетыкIэкIэ, хьэл-
щэнкIэ, и шымкIэ, и IэщэмкIэ адрей 
лъэпкъхэм зэрефIэкIыр ищIэжыр -
ти, и щэнхабзэмрэ и лъэпкъымрэ 
 игъафIэу къигъэщIа псалъэщ ар. 
Уэрэдыжьхэми «уей-уей»-р меж-
дометие хуэдэу къыхохьэ, «уэрий-
да-дэ»-м ещхьу. Тхыдэджми щIэны-
гъэрылажьэми а псалъэм къежьа-
пIэ хуэхъуар къыбжиIэфынукъым, 
апхуэдизкIэ зэман жыжьэм епха-
щи. КъищынэмыщIауэ, цIыхухъухэм 
 къикIми емыгупсысыщэу къапсэлъ 
ар. Псалъэм папщIэ, «Уей, сымы-
щIэ!», «Уей, нобэ мэкъуауэ сокIуэм». 
Ар и щыхьэтщ а жыIэгъуэр адыгэм и 
лъым зэрыхэтым, - жеIэ УФ-м егъэ-
джэныгъэмкIэ щIыхь зиIэ и лэ-
жьакIуэ Балэ Людмилэ. 

- IуэрыIуатэм къыдэгъуэгурыкIуа 
псалъэщ ар. Нарт эпосым илъэс 
 мини 3 и ныбжьщи, апхуэдиз дыдэ 
мэхъу «уей-уей» жыIэгъуэри. «Уей-
уей жригъэIэу псэурт а нарты жьыр», 
- жыIэгъуэм, дыщрохьэлIэ Iуэ-
рыIуатэм. Псоми ефIэкIыу, псом нэ-
хърэ нэхъ лъэщу, нэхъ цIэрыIуэу 
жыхуиIэу. Нобэ ди щIалэгъуалэм 
«Адыгэ, уей-уей!» жаIэурэ, джэгу-
хэм къыщыхэкIиикIкIэ, апхуэдэ гуп-
сысэщ щIалъхьэр. УрысыбзэкIэ жы-
пIэмэ, «Адыги, вперед, и только впе-
ред!» кърагъэкIыу. Къыхэзгъэщыну 
сыхуейт апхуэдэ къыхуеджэны-
гъэхэр къэзыпсэлъу щытар лъэп-
къышхуэу, лъэпкъ лъэщу, лъэры-
зехьэу зэман кIыхькIэ къэгъуэгу-
рыкIуа, къэралыгъуэ зиIахэращ. Ар 
и щыхьэту къызолъытэ, дэ, адыгэм, 
зэгуэр «уей-уей» жедгъэIэу, къэра-
лыгъуэшхуэу дызэрыпсэуам, - къы-

хегъэщ бзэ щIэныгъэхэм я доктор, 
КъБКъУ-м и профессор Бакъ Зерэ. 

Абы нэс гурыIуэгъуэщ… Ауэ, къе-
кIуу пIэрэ, Адыгэм и щыгъуэ ма-
хуэм, «Адыгэ, уей-уей!» жыпIэу 
 укIиину?! 

Илъэс къэскIэ, накъыгъэм и 21-м 
ирагъэкIуэкI пэкIум и пэ къихуэу, ди 
нэхъыжьхэм щIалэгъуалэм зыхуа-
гъазэ а махуэр щэныфIэу, хабзэм 
тету ирахьэкIыну, «Адыгэ, уей-уей!» 
жаIэуи къыхэмыкIиикIыну, щыгъуэ 
махуэм ар къызэремыкIур къыха-
гъэщу. Ауэ щIалэгъуалэм ар къа-
гурыIуэркъым, лъэбакъуэ ячыху 
«Адыгэ, уей-уей!» жаIэн хуейуэ къа-
щохъу. 

Щыгъуэ махуэм а жыIэгъуэр 
къызэрекIу-къызэремыкIум топсэ-
лъыхь бзэ щIэныгъэхэм я кандидат, 
адыгэбзэмрэ литературэмкIэ егъэ-
джакIуэ Багъ Марьям: 

- «Адыгэ, уей-уей!» жиIэмэ, па-
сэрейм зы гупсысэт зытрищIыхьыр. 
Нобэ абы къикIыр къагурыIуащэ-
къым, и купщIэри зыхащIэркъым. 
КъагурыIуэу щытатэмэ, ди лъэп-
къым ишэча гуIэгъуэшхуэр дигу 
къыщыдгъэкIыж махуэм хьэ лын-
шэнтэкъым, атIэ, я щхьэ ехьэхауэ, 
нэщхъейуэ уэрамым ирикIуэнт, 
пэкIум хэту. МыкIийуэ!!! «Бессмерт-
ный полк»-р уэрамым щрикIуэкIэ 
дыкIийрэ? Хьэуэ, сэ зэрысщIэмкIэ. 

Адыгэм и IущагъымкIэ цIэрыIуэу 
щытащ, ауэ сэ схужыIэнукъым а 
 Iущыгъэм и кIапIэр нобэ дымыу-
тIыпщауэ. Армырамэ, нэхъыжьхэр 
къы зэрыдэлъэIур дгъэзэщIэнт, 
«уей-уей»-кIэ я псалъэр къызэпыд-
мыу-ду. 

ЩхьэгъэпцIэжщ, зэгуэр къэралы-
гъуэ дызэриIам, лъэпкъ лъэщу, лъэ-
рызехьэу дызэрыщытам дрипагэу, 
нобэ ди бгъэгум дызэреуэжыр. Къэ-
ралыгъуэр куэд щIауэ диIэжкъым, 
хабзэр хуэмурэ хьэгъуэлIыгъуэ тор-
тым дыдоупщIатэ, ди бзэращи - 
дыхуейм деджэну, дыхуэмеймэ де-
мыджэнуращ. Нэхъыжьым кIэ лъы-
зехьапхъэ хабзэращи - абыхэм жа-
Iэм емыдаIуэхэр, уеблэмэ ахэр 
зы гъэсэжыну хэтхэр ди зэманым ма-
щIэкъым. 

«Адыгэ, уей-уей!» къыхуеджэны-
гъэр щыжыфIэ хьэгъуэлIыгъуэм, 
 гуфIэгъуэм, джэгум деж. Зриф-
щIэж, зрифIэт. Ауэ… Щыгъуэ ма-
хуэм деж ар къекIуркъым. 

США-м и Унэ хужьым и Iэтащхьэр иувыкIащ Гренландие 
хытIыгур къаIэщIимыхыну Iэмал имыIэу. Абы и Iэбжьа-
нипщIыр хиукIэмэ, Арктикэм хьэрхуэрэгъу къыщыхуэхъуну 
гурыщхъуэ зыхуищIхэм пэлъэщыну къыщохъу Трамп До-
нальд. А Iуэхугъуэм елIэлIэху, США-м и унафэщIыр Укра-
инэм къыщекIуэкIым теплъэкъукIынкIэ мэшынэ Европэр. 
Сыту жыпIэмэ, зэщIыгъуу зэхагъэзэрыхьа Iуэхур Европэм 
и закъуэ зэхигъэкIыжын хуей хъунущ итIанэ. 

СЫТУ ищIыну Трамп Гренландиер? Сытым и чэзууэ къри-
хьэжьа а Iуэхур?

Езым зэрыжиIэмкIэ, мы хытIыгур США-м и унафэм щIи-
гъэувэмэ, Арктикэр зэхуэзыгуэша Урысеймрэ Китаймрэ пэ-
щIэувэу, езыми и Iыхьэ къыхихыну нэхъ тынш хъунущ. Ар 
 къехъулIэмэ, ракетэм зэрыпэщIэт «Золотой купол» зыхъу-
мэжыныгъэ базэр Трамп хуиту щиухуэфынущ ищхъэрэ щIы-
налъэм. КъищынэмыщIауэ, абы къыщыщIах щIыуэпс хъу-
гъуэфIыгъуэхэм елэжьын щIадзэмэ, КъухьэпIэм и экономи -
кэр фIыуэ къыдрищIеинкIэ мэгугъэ. ИкIи а хъуэпсапIэм ап-
хуэдизкIэ мыхьэнэшхуэ иIэщи, Даниер бий ищIынкIэ 
шы нэркъым США-м и президентыр. 

АрщхьэкIэ, Европэри США-м и партитIым хэтхэри арэзы-
къым а Iуэху еплъыкIэмкIэ: Трамп Гренландиер къыщIихьэ-
хунум и щхьэусыгъуэу жиIар пхузэфIэхынущ хытIыгур къи-
мыщтэми. Абы америкэ базэ щыIэххэщ куэд щIауэ, Даниери 
 къемыпсэлъэну, къыдэмылэжьэну жиIэркъым. 

«Дунейм къыщекIуэкI, гулъытэ нэхъыбэрэ хэкIыпIэ гуэррэ 
нэхъ хуэныкъуэ Iуэхугъуэм ди щIыб хуэдгъазэу, Гренландием 
дзэр дутIыпщын хуейуэ аращ абы къикIыр. Ар тэмэм?!», - жаIэ 
европей къулыкъущIэхэм. Абыхэм яхузэхуэгъэхъуркъым 
У рысеймрэ Украинэмрэ я Iуэху зэхэмыкIам теплъэкъукIауэ, 
Трамп дзыхьщIыгъуэджэ гуэрым зэрызрипщытыр. 

Геополитикэм зэрызридзэкIам гу лъитэри, тхьэусыхэну 
 хунэсащ Франджым и президент Макрон Эммануэль. Абы 
Трампыр игъэкъуэншащ демократием щIэбэн Европэм и 
 щIыбагъ къызэрыхуигъэзамкIэ. «Къэрал лъэщыжьхэм ду-
неижьыр тIу иращIыкIыу зэхуагуэшыжыну щаубзыху лъэ-
хъэнэщ дыщыпсэур», - къыжьэдэхуащ абы. 

«Украинэм дыдэвгъэIэпыкъу жиIэри, Трамп Европэр ды-
къыхуриджащ. Мылъкуу диIэр хыдигъалъхьэри, езым лъэны-
къуэ зригъэзыжащ. Иджы Гренландием и Iуэхум дунейпсо 
 псалъэмакъ къикIрэ, дызэбгрыжыжмэ, мы къетхьэжьар ди 
закъуэу нэдгъэсыжын хуей хъунущ», - къыщапсэлъ Европэм. 

Арами, Европей Советым дунейпсо зэхущытыкIэхэмкIэ и 
 къудамэм и унафэщI Шапиро Джереми зэрыжиIэмкIэ, Трамп 
хытIыгум зэребгъэрыкIуэр Урысейми, Украинэми, Китайми 
зыкIи епхакъым. Уеблэмэ езы Гренландиеми зыкIи хуейкъым 
ар. «Ар Трамп и къарур, и зэфIэкIхэр зэригъэлъагъуэ Iэмалу 
аркъудейщ. Абы фIэфIщ псом нэхърэ нэхъ лъэщу зигъэлъэ-
гъуэну. ЦIыхум ди зэхэтыкIэмрэ гупсысэкIэмрэ апхуэдэщи, 
щIы нэхъыбэ, мылъку нэхъыбэ зыкъуэлъырщ псом нэхърэ 
 нэхъ лъэщыр. Аращи, США-м и щIым къыхигъахъуэ мыхъумэ, 
нэгъуэщI щхьэусыгъуэ лей фымылъыхъуэ», - жиIащ абы. 

Аляскэм и сенатор Мурковски Лизэ арэзы тохъуэ Шапиро и 
псалъэхэм. «КъызэрыгуэкI американхэм зыуи ящIынукъым а 
хытIыгур. ПартитIми хэтхэр тхузэфIэкI къэдмыгъанэу дыпэ-
щIэтынущ а Iуэхугъуэм. Дэ дыхуейкъым Гренландиер къыд-
гуагъэхьэну», - игъэбелджылащ абы.

США-м и 35-нэ президент Кеннеди 
и щхьэгъусэ Жаклинрэ КПСС-м и 
ЦК-м и УнафэщI Хрущёв Никитэ и 
щхьэгъусэ Нинэрэ япэ дыдэу зэ-
рызэхуэзам теухуауэ хъыбар гъэ-
щIэгъуэнхэр нобэр къыздэсым къра-
хьэкI. 

1961 гъэм Хрущёв Никитэ Венэ кIуат 
США-м и президентым политикэ         
Iуэху кIэ абы щыIущIэну. Мыбы щы-
гъуэщ унафэщIхэм я щхьэгъусэхэр 
 щы зэрыцIыхуари. США-мрэ СССР-м рэ 
шурэ лъэсрэ зэрызэхуэ мыдэм хуэдэу  
а цIыхубзитIри зыкIи зэтехуэртэкъым, 
зэ IуплъэгъуэкIэ. Жаклин бзылъхугъэ 
лъагэт, псыгъуэт, модэм и иужьрей 
щIэщыгъуэхэмкIэ зыщыхуэпыкIат, 
 щапхъэ зытрахырт. А тхьэIухудым 
елъытауэ, Хрущёвым и щхьэгъусэр 
губгъуэм къикIыжа, колхоз лэжьыгъэм 
иужьыгуа, къызэрыгуэкI къуажэ фыз-
хэм хуэдэт. А зэIущIэм Нинэ зэрыкIуа 
«хъэлатым» и  хъыбар куэдрэ къра-
хьэкIащ европей, америкэ газетхэм. 

КъызэрыщIэкIамкIэ, Нинэ щыгъар 
къызэрыгуэкI «хъэлат щхъуэкIэплъы-
кIэтэкъым», атIэ къежьагъащIэ бос-
тей-костюмт, шылэ лъэпсейм къы хэ-
щIыкIарэ, Москва и дэрбзэр нэхъыфI 
дыдэм - Гупалэ Нинэ - хуидауэ. Хру-
щёвэр илъэс 60 хъуагъэххэт, Жаклин 
32-рэ ирикъуауэ аркъудейт. Къапщ-
тэмэ, Нинэ ипхъу хуэдэт ар, я даха-
гъэкIэ зэбгъэпщэнуи къезэгъыртэ-
къым. Арами, псалъэмакъыр куэдрэ 
ужьыхакъым. 

Журналистхэм зэуэ къагурымы-
Iуами, хэзыщIыкIхэм ящIэрт Нинэ 

апхуэдизу «къызэрыгуэкIыу» щIы щы-
тар. «Нинэ цIыху гуапэу уIуоплъэ, 
 зэтетщ, цIыхуфIу фэ тетщ. ГъэщIэ-
гъуэнщ абы и нэгу щIэкIа псом иужькIэ 
апхуэдэу зэпIэзэрыту къызэрызэ-
тенар», - жаIэрт абыхэм. Жаклин, 
минрэ дахэми, теплъафIэми, модэм и 
псы пэхэшми, дагъуэншэу напэ къаб-
зэми, ар зыцIыхухэм жаIэрт Кеннеди       
и  щхьэгъусэр зэрызэкIуэцIылъыр, гу 
щIы Iэу зэрыщытыр. Абы цIыхухэр 
 гъу нэгъуу зыбгъэдигъэхьэртэкъым, 
запыIуидзырт.

Нинэ апхуэдэтэкъым… Абы игурэ и 
щхьэрэ зэтелът, сыт хуэдэ зэIущIэми 
къыщаIэт Iуэхугъуэхэм хищIыкIырт, 
псалъэмакъыр хэти диIыгъыфырт, 
хузэфIэкIынумрэ зыхищIыкIымрэ 
ищIэжрэ абы и нэгур игъэнэхуу цIы- 
хубз гуакIуэт. Ар хуиту зекIуэрт, и гур 
утIыпщауэ псалъэрт, цIыхум и нэгум 
хуиту иплъэрт. Нинэ зыцIыхуу щыта -
хэм жа Iэжырт ар хуабжьу гъэсауэ, 
 хабзэ хэлъу зэрыщытар. Арат абы 
 Америкэм и лIыкIуэхэр къызэрыдихьэ-
хари. 

Арагъэнущ Нинэ бостей дахэрэ 
сэхусэплъ лъэпсейхэмкIэ зигъэдахэу 
щIыщымытар. Ар хуэныкъуэтэкъым 
нэщыпхъуэ. Нинэ езыр дунейм нэхъ        
ин дыдэу тет къэралыгъуэ лъэщым 
хуэ фэщэн гуащэт. Ар хуиту ирипса-
лъэрт инджылызыбзэм, франджы-
бзэм, полякыбзэм, украиныбзэм. 
Жаклин и щхьэгъусэм яужь иту, абы и 
ныбжь тридзэу щытамэ, Нинэ и щхьэ-
гъусэм бгъурыту, абы и чэнджэщэгъу 
нэхъыщхьэу, хуэфэщэн пщIэрэ нэ-
мысрэ къыхуищIыжу зэдэпсэуащ. 

Хабзэншэ хабзэ

СССР-м  хуэфащэт

УФ-м и ТхакIуэхэм, Журналистхэм я зэ-
гухьэныгъэм хэт, Зауэмрэ лэжьыгъэмрэ я 
ветеран, ПЩЫБИЙ Сулъ тIан и гукъэкIыжхэм 
ящыщщ мы тхыгъэр. Ар Къудей Чэ рим 
зэрыдэлэжьа илъэситIым лIыгъэрэ жы-
джэрагъыу  дилъэгъуам и хъыбар фи па-
щхьэ идолъхьэ.

КЪУДЕЙ Чэрим хуэдэ цIыху телъыджэхэр 
мащIэщ. Абы къыхэкIыу, ар зэрысцIыхуар, 
сызэрыдэлэжьа къудейр гукъинэ сщы-
хъуащи, сывдэгуэшэну си гуапэт. 

Абы щыгъуэ сыщIалэ ды дэт. ШхапIэхэм 
пыщIат си лэжьыгъэр, къалэн зэмы лIэу жьы-
гъуэхэр згъэзащIэу. Си Iуэхум фIыуэ сы-
щыгъуа зэти, унафэщI къулыкъу къы зэ ры-
къуэкIыу, абы сы тра гъэувэн хуейуэ щытт. 

Чэрим а лъэхъэнэм и унафэщIт фэ Iэ ры-
щIым елэ жьу Налшык къалэм щыIэ комби-
натым. Дыщызэ рыцIы хуари аращ - 1968 
гъэм жэпуэгъуэ мазэм сэ сагъэуващ а ком-
бинатым и 16-нэ шхапIэм и унафэщI къа-
лэнхэр пIалъэкIэ згъэзэщIэну. 

Къудейр унафэщI Iэзэт, комбинатым 
 къудамэу къепхам я лэжьыгъэр и нэIэ щIэтт. 
Сигу къинэжащ комбинатым и лэжьакIуэ -
хэм я зэхуэсым Чэрим утыку сыкъришэу 
 гу пым сакъригъэцIыхуауэ  зэ ры щытар. Лэ-
жьакIуэхэр а зэIущIэм къыщыпсэлъат ира-
гъэшх ерыскъымрэ пщэ фIапIэм щIэтхэм я 
щы ты кIэмрэ ягу иримыхьу. Ком бинатыр абы 
щыгъуэ сме нищу лажьэрт, лэжьакIуэхэм я 
нэхъыбэр къуажэ пхыдзахэм къикIырт. Ара-
ми, етIуа нэ, ещанэ сменэу лажьэхэр ща-
мыгъашхэр нэхъыбэт. Псо ми я гукъеуэр 
 къаIуэта нэужь, Чэрим утыкум къиуващ: 
«ГурыIуэгъуэщ. Жы фIа псори пщэфIапIэм и 
унафэщIу къытхуагъэкIуам зэхихащ. Ауэ, 
Iэжьэкъур ивмыч. Мыр къытхыхьагъащIэщ, 
псори кIуэрыкIуэм те -ту хузэфIэмыхынри 
хэлъщ. Зэман едвгъэт, дэри зэрытхузэ фIэкI-
кIэ зыщIэдгъэ къуэнщ. Быдэу си фIэщ  мэхъу 
ди Iуэхур екIуу зэрызэ триублэфынур», - 
жиIащ абы.

Абдеж щыщIэздзэри, пщэ фIапIэм щIэт -
хэм я зыхуэ пэкIэмрэ теплъэмрэ къыщы-
щIэдзауэ шхыным и IэфIагъым деж щиухы-
жу псоми сазэрыкIэлъыплъыным иужь си-
тащ. Пщэдджыжь къэс сахыхьэрти, къэсп-
щы тэрт: пщафIэхэм хъэлат хужьрэ пыIэрэ 
ящыгъын  хуейт, къабзэу, крахмалыпс щIэ-
гъэжарэ ету тедзауэ, Iэлъынрэ тхьэгъурэ 
ярылъу здэртэкъым. Къытхуашэ ерыс-
къымрэ ар зэрапщэ фIымрэ къэзыпщытэ, 
кIэ лъыплъ комиссэ къызэзгъэпэщат, узын-
шагъэр хъу мэным и лэжьакIуэхэр, комби-
натым и профкомым хэтхэр хиубыдэу. Сэ а 
гупым сраунафэщIт. 

КъищынэмыщIауэ, буфет къызэIусхащ 
жэщ кIэ лажьэу. Зы цIыхубз къэзгъэуващ 
жэщкIэ лажьэхэр зэдзэкъэн цехым къыщ-
рихьэкIыну. А псори, дауи, Къудейм и нэIэ 
щIэтт. Сэри ди уна фэщIым пщэфIапIэм 
щIэт хэмрэ ерыскъымрэ гулъы тэшхуэ зэры-
хуищIым сы щыгъуазэти, селIалIэрт. Уеб лэмэ 
махуэшхуэхэм щытхъу тхылъ кIэ ягъэлъа-
пIэхэм ди пща фIэхэри хагъэхьат, ап хуэ дизкIэ 
арэзыт ди уна фэщIри. 

БжьыхьэкIэ колхозхэмрэ совхозхэмрэ 
 сагъакIуэрт, ди пщэфIапIэм илъэс псом ща-
пщэфIыну хадэхэкIыр  къесшэлIэн хуейуэ. 
КъепшалIэр Iуэхуныкъуэщ, ар зы щIэлъынрэ 
щыпхъумэнрэ уимыIэмэ. Ахэри едгъэщIащ. 
Комбинат пщIантIэм бэзэр цIыкIу къы щы-
зэIутхат, ешауэ пщыхьэщхьэкIэ дэкIыж лэ-
жьа кIуэхэр абдеж хуиту щыщэхуэн папщIэ. 
Апхуэдэу, кIэртIоф тонни 10 зэуэ къыщет-
шэлIа щыIэщ. 

ИлъэситI дэкIри, абы ипэ кIэ сыщылэжьа 
зэгухьэныгъэм сраджэжащ. Ауэ Къудейм 
 сиутIыпщыну хуейтэкъыми, комбинатым 
 сыкъыщагъэнэну лъаIуэу яхуэтха щхьэкIэ, 
«Дэри дыхуэны къуэщ абы» жаIэри, яда-
къым. 

Аращ сэ Чэрим сызэры дэ лэжьар, ди жа-
гъуэ зэры хъунщи. Езыр цIыхуфIу, щабэу, 
набдзэгубдзаплъэу, гуш хуэ кIуэцIылъу ап-
хуэдэт. Псы нэпсу къабзэт абы и гур. ЦIыхур 
Iуэхум дригъэхьэ хы фырт, дэIэпыкъуфырт, 
шыIэ ныгъэ, хабзэ хэлът, зэпIэ зэрытт, Iуэху-
щIафэ дахэ иIэт. 

Пашэ, гъуазэ, щапхъэ жы пIэмэ, Къудейм 
нэхъыфI  бгъуэтынутэкъым, пэжыр пэжу щы-
тын хуейщ. «Искож» хьэблэм общежи тие 
зыбжанэрэ комбинатым и лэ жьакIуэхэм 
 иратыну унэ хэмрэ щащIми, унафэщIу яхэтар 
Чэримщ. 

Ар Хэку зауэшхуэм хэтащ, партизан гупым 
я унафэщIу щытащ, парт къулыкъу зэхуэ-
мыдэхэри зэрихьащ. Мэлбахъуэ Тимборэ 
ицIыхурт, абы дэлэжьат. Къудей Чэрим 
 къэ ралымрэ республикэмрэ  хуилэжьам 
 папщIэ Лениным и орденыр, Вагъуэ Плъыжь, 
Хэку зауэм и етIуанэ нагъы щэ орденхэр 
 къратат, ме далхэри куэду иIащ. Хуабжьу сигу 
къоуэ абы и цIэр Налшык къалэм и зы уэра-
ми зэрыфIамыщар. 

Нобэр къыздэсым си нэгу щIэтщ абы и теп-
лъэр. ЦIыху нэсым, Iущым и щапхъэу сигу 
къинауэ. 

Зыгъэхьэзырар
ТАМБИЙ  Гуащэмахуэщ.

ЩIыхуэ зытелъхэм 
ядэIэпыкъуркъым

2025 гъэм Къэбэрдей- 
Балъкъэрым и унагъуэ 
1986-м субсидиехэр иратащ 
псэупIэ-коммунальнэ Iуэху-
тхьэбзэхэм пагъэкIуэн па-
пщIэ. Абыхэм щхьэкIэ щIы-
налъэ бюджетым къыхэ-
кIащ сом мелуан 48-м 
 щIигъу. 

Субсидиехэр иратащ 
 ЖКХ-м и Iуэхутхьэбзэхэм 
щIа тыну щIыналъэм нэхъы -
бэ дыдэу щагъэува мардэм 
щIезыгъэгъуа е я псэупIэм и 
инагъыр, метр зэбгъузэна-
тIэкIэ къэбжауэ, щIыналъэ 
мардэм хуэкIуэ унагъуэхэм. 
Апхуэдэ дэIэпыкъуныгъэхэм 
я фIыгъэкIэ, ЖКХ-м и Iуэхут-
хьэбзэхэм я уасэр цIыхухэм 
къатемыхьэлъэу ят. Мыд-
рейуэ, мыри къыхэгъэщын 
 хуейщ: щIыхуэ зытелъхэм 
апхуэдэ гулъытэ хуащIыр-
къым . 

 
Псы къабзэ 

яIэрыхьэнущ

Аруан щIыналъэм и Мэр-
зэхъу къуажэм псы къабзэ 
зэрыкIуэ и бжьамийхэр 
къыщагъэщIэрэщIэж. Пэ-
хуэ щIэм ипкъ иткIэ псори 
зэхэту зы километрым 
нэблагъэ зи кIыхьагъ бжьа-
мийхэр зэрахъуэкIынущ 
икIи, абы иужькIэ, къуа-
жэдэс 1200-м зэпымыууэ 
псы къабзэ яIэрыхьэн щIа-
дзэнущ. 

ЛЭЖЬЫГЪЭХЭР ирагъэ-
кIуэкIынущ «ГъащIэм хуэщIа 
инфраструктурэ» лъэпкъ пэ-
хуэщIэм ипкъ иткIэ икIи абы-
хэм къыщагъэсэбэпынущ 
иджырей технологиехэмрэ 
материалхэмрэ. 

 

Гулъытэ
щагъащIэркъым

Пенсэм тIысыжауэ мы-
лажьэу щысхэм щIыналъэ 
социальнэ дэIэпыкъуны-
гъэхэр республикэм щрат 
икIи лэжьапIэ Iут цIыхур 
псэун папщIэ зы мазэм нэхъ 
мащIэ дыдэу зыхуеинум 
 нэхърэ нэхъ мащIэ къы-
зыхьхэм я ахъшэм худы-
щIагъу. 

ИЛЪЭС блэкIам Къэбэр-
дей-Балъкъэрым и цIыху 69 
470-м я пенсэ ахъшэхэм 
 хущIагъуащ икIи псори зэхэ -
ту а Iуэхугъуэхэм сом мелар-
ди 4-рэ мелуан 495-рэ хуха-
хащ. Абыхэм щхьэкIэ лъэIу -
кIэ зыми зыхуэбгъэзэн хуей-
къым, ар компьютерым езым 
къыхех. 

Фигу къэдгъэкIыжынщи, 
2026 гъэм щIышылэм и 1-м 
къыщыщIэдзауэ ди щIына-
лъэм щыпсэухэм я пенсэхэр 
зыгъэуври зытри УФ-м Пен-
сэхэмрэ социальнэ стра-
хованэмкIэ и фондым и 
 къудамэу КъБР-м щыIэрщ. 

 
Мазих пIалъэ яIэщ

Къэбэрдей-Балъкъэрым 
сабий къызыхэхъуа уна-
гъуэм щIыналъэ пособиеу 
зэ тыгъуэ ахъшэхэр ират 
 хабзэщ икIи нэгъабэ ап-
хуэдэ гулъытэ хуащIащ уна-
гъуэ 6253-м. Абыхэм ира-
тащ псори зэхэту сом мел-
уан 26,5-м щIигъу. 

АХЪШЭР къратын щхьэкIэ, 
сабийр дунейм къызэрыте-
хьэрэ мазихым щIимыгъу 
щIыкIэ лъэIухэр ягъэхьын 
 хуейщ. БынитI-щы зэуэ къы-
зыхэхъуахэм дэтхэнэми хуэ -
зэ ахъшэхэр щхьэхуэу хуа-
гъэувынущ. 

Къыхэдгъэщынщи, щIы-
налъэ пособием щхьэкIэ 
дэф тэрхэр КъБР-м и Пе ри-
на тальнэ центрым щIалъ -

хьэ хъунущ дяпэкIэ. 
 
ЩIыIэми хуабэми 

щахъумэу

«ГъащIэм хуэщIа инфра-
структурэ» лъэпкъ пэхуэ-
щIэм къыщыгъэлъэгъуа 
Iуэхугъуэхэм япкъ иткIэ 
илъэс блэкIам Къэбэрдей-
Балъкъэрым лэжьыгъэ 
пыухыкIахэр щрагъэ кIуэ-
кIащ гъуэгум щызекIуэхэм 
я шынагъуэншагъэмрэ тын-
шыпIэмрэ къызэгъэпэ-
щыным, гъуэгум къыщыхъу 
насыпыншагъэхэр гъэмэ-
щIэ ным хуэунэтIауэ. 

ПСАЛЪЭМ къыдэкIуэу, 
 КъБР-м и районхэм ящыщу 
6-м я щIыналъэ автомобиль 
гъуэгухэм я автобус къэу-
выIэпIэхэм иджырей пави-
льону 80 щагъэуващ. Абыхэм 
я фIыгъэкIэ, гъуэгум тет 
цIыхухэм я Iуэхухэр нэхъ 
тынш, хуабэмрэ щIыIэмрэ 
щыхъума хъуащ.

 
Къуажэдэсхэри 

хеубыдэ

2025 гъэм Бахъсэн щIына-
лъэм и цIыхухэм я псэу-
пIэхэр егъэфIэкIуэным 
хуэу нэтIауэ къэрал, щIына-
лъэ пэхуэщIэ зыбжанэ рай-
оным щагъэзэщIащ. Абы-
хэм я фIыгъэкIэ, уна-
гъуипщIым псэупIэхэр къа-
щэхуащ е щIэуэ яухуащ . 
Ахэм псоми зэхэту сом 
 мелуани 10-м щIигъу ира-
тащ.

ГУЛЪЫТЭ зыхуащIахэм 
 хиубыдащ ветеранхэр, ны-
къуэдыкъуэхэмрэ сабий сы-
маджэ зиIэ унагъуэхэмрэ. 
«Къуажэхэм сыт и лъэны-
къуэкIи зегъэужьын» къэрал 
программэм ипкъ иткIэ дэ-
Iэпыкъуныгъэхэр иратащ 
 къуажэхэм щыпсэу унагъуэ-
хэми. 

ХЬЭЩЫКЪУЕЙ  Олег.

Урысей Федерацэм цIыхухэм я шынагъуэншагъэр 
 нэхъыбэу икIи нэхъыфIу къыщызэгъэпэща и щIына-
лъэхэм ящыщ хъуащ Къэбэрдей-Балъкъэрыр. «РИА 
 Новости» хъыбарегъащIэ IэнатIэм иджыблагъэ зэхи -
гъэува рейтингым къызэрыщыгъэлъэгъуамкIэ, УФ-м и 
МВД-мрэ Росстатымрэ я хъыбархэм ятещIыхьауэ, щIы-
налъэхэм щалэжь щIэпхъаджагъэхэр зэрыщынэхъ ма-
щIэмкIэ ди республикэм еплIанэ увыпIэр къэралым 
щиIыгъщ. 

КЪАПЩЫТЭЖ пIалъэм къриубыдэу КъБР-м и цIыху мини 
10 къэс хуэзэу щIэпхъаджагъэу 69,2-рэ щалэжьамэ, къэ-
ралым а бжыгъэр ику иту 121-рэ щохъу, икIи нэгъабэ и 
апхуэдэ пIалъэм щыIа бжыгъэхэм нэхърэ проценти 9,6-кIэ 
нэхъ  мащIэ щыхъуащ ди республикэм.

Апхуэдэуи, щIыналъэхэм щалэжь щIэпхъаджагъэ хьэ-
лъэхэмрэ хьэлъэ дыдэхэмрэ зэрыщынэхъ мащIэмкIи Къэ-
бэрдей-Балъкъэрыр къэралым щынэхъыфIхэм хохьэ. Мыб-
дежым а бжыгъэр зэрыхъур 27,2-рэщ, къэралым - ику иту 
 43-рэ. Рейтингым япэ увыпIэр щиIыгъщ Шэшэным, етIуанэ, 
ещанэхэр Ингушымрэ Дагъыстэнымрэ.

Къэпщытэныгъэхэм къагъэлъагъуэ щIыналъэхэм ща-
лэжь щIэпхъаджагъэхэмрэ гъащIэ узыншэ езыхьэкI цIыху-
хэмрэ я куэдагъымрэ зэрызэпыщIар. ЖыпIэнурамэ, спор-
тымрэ физкультурэмрэ гулъытэ нэхъыбэ щыхуащI, цIыху 
 нэхъыбэ абыхэм къыщыхашэ щIыналъэхэм щIэпхъаджа-
гъэхэр щынэхъ мащIэщ. Къыхэдгъэщынщи, къэралым 
абы кIэ щынэхъыфIитхум Къэбэрдей-Балъкъэрыр яхэтщ.

ХЬЭЩЫКЪУЕЙ Олег. 

2025 гъэм Урысей Федерацэм шыкIэ гъуэгуанэ кIыхьхэр 
зэпычыным хуэунэтIауэ щрагъэкIуэкIа зэхьэзэхуэхэм я 
нэхъыбэр щызэхэтащ Бахъсэн къалэ округым хыхьэ 
 Дыгулыбгъуей къуажэм и «Джэдыкъуэ Плъыжь» шы 
спорт комплексым. ЩIыналъэ, дунейпсо зэпеуэу 9 абы 
щызэхашащ илъэс блэкIам икIи къэрал пщIырыпщIым я 
шууейуэ 728-м я зэфIэкIхэр абы щагъэлъэгъуащ. 

«ДЖЭДЫКЪУЭ Плъыжьым» нэгъабэ щекIуэкIа зэ хьэ-
зэхуэхэм абыхэм рекорд зыбжанэ щагъэуващ. Псалъэм 
къыдэкIуэу, 2025 гъэм мэлыжьыхьым и 25 - 27-хэм Урысейм 
и Кубокыр къэхьыным хуэунэтIауэ абы щекIуэкIа зэпеуэм 
шууейуэ 126-рэ хэтащ. Абы ипэкIэ ди къэралым и апхуэдэ 
зэхьэзэхуэхэм апхуэдиз шууей гуп зэуэ зэи хэтакъым. 

А зэхьэзэхуэм километри 120-рэ, 160-рэ зи кIыхьагъ гъуэ-
гуанэхэр шыкIэ зэпычынымкIэ екIуэкIа зэпеуэхэм япэ увы-
пIэхэр къыщахьауэ щытащ Къэбэрдей-Балъкъэрым и лIы-
кIуэхэу Махуэхэ Мухьэмэдрэ («Наутилус ФХ» шым тесу) Ахь-
мэдрэ («Дамэ» шым тесу).

Нэгъабэ шыщхьэуIум и 23-м «Ladies Endurance Cup» фIэ-
щыгъэр зэрихьэу цIыхубзхэм я зэхьэзэхуэ абы щекIуэкIати, 
япэ увыпIэр зэпеуэм щиубыдащ КъБР-м щыщ Васильевэ 
Екатеринэ, «Водевиль» шым тесу. Ди лъахэгъу бзылъхугъэм 
псоми япэ зэпичат километри 100 зи кIыхьагъ гъуэгуанэр. 

Апхуэдэуи, илъэс блэкIам «Джэдыкъуэ Плъыжь» шы спорт 
комплексым япэу щрагъэкIуэкIащ Къэбэрдей-Балъкъэрым 
и япэ Президент КIуэкIуэ Валерэ и фэеплъ чемпионат зэIуха, 
ар икIи дунейпсо зэхьэзэхуэу щытащ. Абы хэтащ къэрал 19-м 
я шууейуэ 120-рэ. Апхуэдиз къэралым я лIыкIуэхэр ди рес-
публикэм япэу щыIауэ аращ.

КъимыдэкIэ, 2026 гъэм «Джэдыкъуэ Плъыжьым» шыкIэ 
гъуэгуанэ кIыхьхэр зэпычыным хуэунэтIауэ зэIущIэу 10-м 
нэблагъэ щрагъэкIуэкIынущ икIи абыхэм кърагъэблэгъэ-
нущ УФ-ми дуней псоми щыцIэрыIуэ шууей нэхъ лъэщхэр. 

БЭБЭЧ  Башир.

Урысейм ТхэквондомкIэ и зэгухьэны-
гъэм и президентым и Кубокыр къэ-
хьыным хуэунэтIа къэралпсо зэхьэзэ -
хуэ Къэрэшей-Шэрджэсым и къалащ-
хьэ Черкесск щекIуэкIащ. Абы щызэ-
пеуащ ди къэралым и щIыналъэ 32-м я 
спортсмен, щIалэхэри хъыджэбзхэри 
зэхэту, 1200-м щIигъу.

ЗЭХЬЭЗЭХУЭМ ехъулIэныгъэфIхэр ща-
Iащ  КъБР-м и командэм, уеблэмэ Кэнжэ 
къуа жэм дэт «Пят колец» спорт академи-
ем и гъэ сэнхэм медалиблым щыщу 5-р 
 къахьащ, псори дыщэу.

Я хьэлъагъ елъытауэ зыхэта гупхэм 
 щытекIуащ Iусенхэ Къамболэтрэ Рус-
ланрэ, Къэзанш Къасболэт, Бицу Къан-
темыр, Тхьэмокъуэ Элинэ сымэ.

Домбеякъ медалхэр къахьащ Степан 
Валерэрэ Уэзрокъуэ Ислъамрэ.

Командэм дэлажьэхэр Ахъмэт Амир, 
Унэжокъуэ Абдельджэбар, Уэзрокъуэ Ан-
зор, Тикаев Индрис сымэщ. 

КЪУЭЖЕЙ  Iэмин. 

Сурэтым: Къэзанш Къасболэтрэ
Iусен Къамболэтрэ.

Иджыблагъэ Iуащхьэмахуэ лъапэ 
щекIуэкIащ КъБР-м и еджапIэ нэхъыщ-
хьэхэмрэ колледжхэмрэ щIэсхэм я зэIу-
щIэ. Зи зэфIэкIхэмкIэ, жыджэрагъкIэ, 
Iуэху щIафэкIэ адрейхэм къахэщхьэхукI, 
гъуазэ хъуну хэлъэт зиIэхэр гъуэгу захуэ 
тегъэувэным, ахэр щIалэгъуалэм пашэу 
хэту егъэсэным хуэунэтIа Iуэхур къызэ-
ригъэпэщащ «Пэрытхэм я зэщIэ хъее-
ныгъэм».

«ПЭРЫТХЭМ я зэщIэхъееныгъэ» зэгу-
хьэныгъэм и щIыналъэ къудамэм и дауэ-
дапщэхэр къызэзыгъэпэщ Чочаевэ Ма -
рьям къыхилъхьа «Пэрытхэр 2.0» Iуэхум 
щыщщ мы зэIущIэр. 

- Зи гугъу тщIы лэжьыгъэр Урысейм и щIа-
лэгъуалэ къэрал IуэхущIапIэм и мылъкукIэ 
дубзыхуащ. «Пэрытхэм я зэщIэхъеены-
гъэм» сыхыхьа къудейуэ си пщэ къыдалъ-
хьауэ щытащ зы Iуэхушхуэ, «Пэрытхэр» 
зыфIэтщар. Ар курыт еджапIэм щIэсхэм 
хуэщIат, егъэджэныгъэми епхат. Къы кIэ-
лъыкIуэ илъэсым абы къетшэлIащ еджа-
кIуэхэри студентхэри. Мис абы щыгъуэ нэ-
рылъагъу тщыхъуащ ди щIыналъэм и сту-
дентхэм гулъытэ зэрамыгъуэтыр, абыхэм 
нэхъыбэу ядэлэжьэн зэрыхуейр, - жиIащ 
 Чочаевэм. 

ЗэIущIэм хэта студентхэр «Пэрытхэм я 
зэщIэхъееныгъэм» хагъэхьам и закъуэ мы-
хъуу, дэтхэнэми зэIущIэм зыкъыщигъэ-
лъэгъуэну Iэмал иIащ: абыхэм ягъэхьэзы-
ращ утыку зэрихьэ, гупым зэрызрагъэцIыху 
видеотеплъэгъуэхэр. 

Иджыри зы щIэщыгъуэ хагъэхьащ Iуэ -
хум. Нэхъапэм къызэгъэпэщакIуэхэр зэ-
щIэхъееныгъэм щыщхэрауэ щытамэ, иджы 
Iуэхум ирагъэблэгъащ КъБКъУ-м и во-

жатэхэри. Ахэр гупхэм я унафэщIу щытащ, 
зыгъэпсэхугъуэм деж щIалэгъуалэм я нэгу 
зэрызрагъэужь Iэмалхэр я пщэ дэлъащ. 

ЗэIущIэм щагъэлъэгъуащ абы хэта цIыху 
80-м я проектхэр. Гулъытэ нэхъ зыхуащIа-
хэм, къыхагъэщхьэхукIахэм ящыщщ сабий 
зеиншэхэм я IэдакъэщIэкIхэр щащэ жар-
мыкIэ Абхъазым и утым деж къызэгъэ-
пэщыныр. Ар къыхэзылъхьар медицинэм-
кIэ колледжым и 2-нэ курсым щIэс Балэ 
Темболэтщ. ЩIалэм зэрыжиIамкIэ, ар езым 
и закъуэ иубзыхуа лэжьыгъэкъым, атIэ 
цIыху 15-м я акъылзэхэдзэщ. 

- Зи гугъу сщIы жармыкIэр Нартан къуа-
жэм дэт школ-интернат №5-м щIэсхэм па-
пщIэ едгъэкIуэкIыну дыхуейщ. Ар ди за-
къуэкIэ зэфIэха зэрымыхъунур къыдгу-
роIуэри, Iуэхум къыхэтшэну дыхуейт «Пэ-
рытхэм я зэщIэхъееныгъэм» и щIыналъэ 
къудамэри, КъБР-м ЩIалэгъуалэм я Iуэху-
хэмкIэ министерствэри, хьэрычэ ты щIэхэ -
ри. Сабийхэм езым ягъэлъэгъуэнущ икIи 
ящэнущ я IэдакъэщIэкIхэр, сату щIэным и 
хабзэхэм зыщагъэгъуазэу, цIыхухэм ядэ-
уэршэру, цIыхубэм зэращыщыр зыхащIэу, - 
жиIащ Балэм. 

- Догугъэ мы Iуэхум студентхэри къыхэт-
шэну. Къыхэгъэщыпхъэщ: гулъытэ нэхъы -
бэ зыхуэтщIар къуажэ пхыдзахэм къикIа 
щIалэгъуалэрщ. ЩIэныгъэмрэ техникэмрэ 
зыщаужь, гъащIэм IэмалыфIхэр къыщы-
дит зэманщ дыщыпсэур. Ар къэдгъэсэбэ пу 
ди щIалэгъуалэм я гур утIыпщауэ, тегуш-
хуауэ утыку итыным, IуэхуфIхэм зра-
пщытыным хуэдгъэсэнырщ дызытела-
жьэри, зэдгъэхъулIэну яужь дитщ, - игъэ-
белджылащ Марьям. 

ФЫРЭ  Анфисэ. 

Пэрытхэр студентхэм яхохьэ

Лосэн Хьэмидбий 
 КъБКъУ-м электрони-
кэмкIэ, робототехни-
кэмрэ зэ хэщIыкI Iэ ры-
щIымкIэ и институтым 
электроникэмрэ бжы-
гъэ техноло гиехэмкIэ и 
кафедрэм и егъэ-
джакIуэ нэхъыжьщ. И 
IэщIагъэм епха щIэны-
гъэ лэжьыгъэу 40-м нэс 
итхащ, компьютерым, 
интернет бэджыхъым, 
зэхэ щIыкI IэрыщIым 
 теухуауэ гупсысэ щIэ-
щыгъуэхэр къыщигъэ-
лъагъуэу. ЩIэ ны гъэ-
шхуэ зыбгъэдэлъ щIа-
лэм иригъаджэхэр зэ-
пы мыууэ зэпеуэхэм 
хэтщ, ехъулIэныгъи 
яIэщ. Зыщылажьэ уни-
верси тетым абы мызэ-мытIэу къыхуи-
гъэфэщащ щIыхь, фIыщIэ тхылъхэр. 
Лосэным и Iэ щIагъэм мыхьэнэшхуэ 
иIэщ, псом хуэ мыдэу нобэ - интернетым 
утыку зыкъыщи щIыпа зэманым. Хьэ-
мидбий къедгъэблагъэри, зыпэрыт лэ-
жьыгъэхэм тедгъэпсэ лъыхьащи, ди 
 гуапэу фыщыдогъэгъуазэ къыджиIам.

 
- Уи лэжьыгъэм ухуэкIуа зэрыхъуам и 

 гугъу уэзгъэщIынут, Хьэмидбий.
- 2008 гъэм Къэбэрдей-Балъкъэр къэ -

рал университетым микроэлектроникэм -
рэ компьютер технологиехэмкIэ и къуда-
мэр къэ зухащ. Нобэ а къудамэм и фIэщы-
гъэр нэ гъуэщIщ: «ЭлектроникэмкIэ, ро-
бототехникэмрэ зэхэщIыкI IэрыщIымкIэ 
институт». Мис абы и зы кафедрэм сыщо-
лажьэ. Ассистенту къыщIэздзащ, нэхъ 
иужькIэ егъэджа кIуэ нэхъыжь сыхъуащ. 

- Студентхэм я еджэкIэр сыт хуэдэ? 
ЩIэныгъэм хуэпабгъэрэ, библиотекэхэм 
кIуэрэ?

- Пэжым ухуеймэ, библиотекэхэм щIэ-
сырейкъым ди студентхэр. Ауэ абы къи-
кIыркъым ахэр фIыуэ емыджэу - интерне-
тым и Iэмалхэр хъарзынэу къагъэсэбэп. 
 Студентхэм уазыхутепсэлъыхь Iуэхур 
къагу рыIуэныр нэхъыбэу зэ лъы тар егъэ-
джакIуэращ. Ныбжьы щIэ хэр щIэныгъэм 
зэрыдебгъэхьэх хъуну  Iэмалхэр умы-
бэлэрыгъыу къэбгъэсэ бэ пыпхъэщ, абы-
хэм уадэлэжьэныр къыхэпхамэ. Псалъэм 
пап щIэ, дэ къытхуохуэ  дерсым хухаха 
 зэманыр къыщыдэмэ -щIэкI. Дихьэхауэ 
студентхэм зэпкърах Iуэхугъуэхэр зэпыд-
гъэун хуей мэхъу, ауэ абыхэм я гупсысэр 
жан щIыкIэ ар яджмэ нэхъыфIщ. Ап-
хуэдэхэм деж яжызоIэ те лефонымкIэ 
 зыкъыспащIэм зыщIэуп щIэ хэм жэуап ес-
тыну сызэрыхьэзырыр. 

Япэ курсым щIэсхэр сытым дежи 
 гулъытэрэ чэнджэщрэ нэхъ хуэныкъуэщ. 
Абы хэм нэсу зэкIэ къагурыIуэркъым 
еджэныр зэрекIуэкI щIыкIэхэмрэ Iэмал-
хэмрэ, дерсхэм я мыхьэнэр, лекцэм хуаIэн 
хуей бгъэдыхьэкIэр. Мис а псом са ху-
топсэлъыхь, щIэныгъэм и мыхьэнэр къа-
гурызгъаIуэу, еджэным тезгъэгушхуэу. 
Псом нэхъыщхьэу зыхезгъэщIыкIыну сы-
хущIокъу къыхаха IэщIагъэм и фIагъыр, 
абы сытым дежи щIэупщIэ зэриIэнур, щIэ-
къузауэ еджэ мэ, лэжьыгъэ IэнатIэ тэмэ -
ми зэрагъуэтынур. Щапхъэу къахуэсхьын 
сфIэфIщ ехъулIэ ныгъэхэр яIэу ди къу-
дамэр къэзыухауэ щIэныгъэм и пIалъэр 
зыщIэ, IэнатIэфIхэр зыгъуэта IэщIагъэлI-
хэр. 

- Уи IэщIагъэм теухуауэ узыхэта Iуэху-
гъуэхэм нэхъыщхьэу зыгуэр къахэбгъэ-
щхьэхукIыфыну?

- Владикавказ щыIэщ дэ дызыдэлажьэ 
 технологие центр. Абырэ ди универси-

тетымрэ зэгурыIуэныгъэ 
зэращIы лIауэ я щапхъэ-
лэжьыгъэхэр къэтхьурэ, 
я пIалъэр зэдгъащIэурэ 
едгъэхьыжырт. Ар щап-
хъэ тхуэхъури, 2008 гъэм, 
си дипломым сыще лэжь 
 зэманым техуэу, ди ка-
федрэм япэу къызэри-
гъэпэщат къэрал зы б жа-
нэм я лIыкIуэ зыхэта 
 щIэ ныгъэ-техникэ кон-
ференц. Iуащхьэмахуэ 
лъапэ деж ди универ-
ситетым егъэджэныгъэ-
щIэныгъэ IуэхущIапIэ 
щи Iэщ. Иджы абы илъэс 
къэс щокIуэкI апхуэдэ 
зэхыхьэ. Конференцым 
кърагъэхь щIэныгъэ 
 тхыгъэхэр зэрагъэзахуэ 
ди кафедрэм и лэ жьа-

кIуэхэм, тхылъу къыдыдогъэкI. Iуащхьэ-
махуэ лъапэ щекIуэкI щIэныгъэ зэхуэсхэм 
дошэ магист ратурэм щеджэ ди студент-
хэр. Абыхэм щIэныгъэ лэжьыгъэ пха-
гъэкIын хуейуэ къапэщылъщи, конферен-
цым щыжаIэхэмрэ щагъэ лъагъуэхэмрэ 
 куууэ къахуосэбэп. Абы хэм нэмыщI ди 
 къудамэм щеджэхэм я гъэ сэныгъэм, 
курыт еджапIэхэм щIэсхэм я IэщIагъэр 
къы хахынымкIэ сэбэп яхуэхъуным ехьэ лIа 
лэжьыгъэ егъэкIуэкIыныр пщэ рылъ къыс-
щащIащи, абы теухуауэ олимпиадэхэр, 
 зэпеуэхэр, дерсхэр, зэIущIэхэр идогъэ-
кIуэкI. Курыт еджапIэхэм дыкIуэурэ ди 
 къу дамэм къыщIэтIысхьэ мэ, щагъуэтыну 
щIэныгъэмрэ Iэмалхэмрэ дахутопсэ -
лъыхь еджакIуэхэм. 

- Ди зэманым псом хуэмыдэу къа-
гъэсэбэп зэхэщIыкI IэрыщIым и Iэмал-
хэр, интернет программэ гугъухэр. Зэ-
хэщIыкI IэрыщIыр гъащIэм къызэры-
хэувэм теухуауэ сыт жыпIэнт? 

- ЗэхэщIыкI IэрыщI жыхуэтIэр сыт хуэдэ 
IуэхущIапIэми къыщосэбэп. Ауэ зэраны-
гъэ къимышэуи схужыIэнукъым. Иужь -
рей илъэс зыщыплIым щIэпхъаджащIэ-
хэм  ерыщу  къагъэсэбэп хъуащ ар. Пса-
лъэм  папщIэ, уи цIыхугъэ гуэрым и макъ 
зэрагъэпэщу къопсалъэу уагъэжакъуэ-
фынущ. Мис апхуэдэ къызэрыхъур ди 
благъэ-Iыхьлыхэми, ныбжьэгъу-жэрэгъу-
хэми къа гурыдгъэIуап хъэщ. 

- Университетым, уи студентхэм, щIэ-
ныгъэм теухуауэ нэхъ узыгъэгушхуэу 
Iуэху гъуэ гуэрхэр щыIэу къыщIэкIынщ…

- ИлъэситI япэ си деж диплом лэжьыгъэ 
гъэщIэгъуэныщэ зы пщащэм щитхат, «Унэ 
губзыгъэ» жыхуэтIэм теухуауэ. Ар фIы 
дыдэу пхигъэкIащ, дауи, тху къихьащ. 
ЕджапIэр къэзыуххэм я диплом лэжьы-
гъэхэм щы хэ плъа урысейпсо зэпеуэ Мэз-
куу щекIуэкIати, хъыджэбзым и лэжьы-
гъэр абы едгъэхьри, япэ увыпIэр къихьащ. 
Уи еджакIуэм апхуэдэ зэфIэкI къыщи-
гъэлъагъуэм деж икъукIэ ущогуфIыкI, 
сэри гуапэ сщыхъуащ ныбжьыщIэм и 
щIэныгъэ хэлъэтыр. 

Ди университетым жиIэу илъэс къэс 
 иригъэкIуэкI «Стартап» зэпеуэ щхьэпэм, 
ди кафедрэм къыбгъэдэкIыу студентищ 
хэдгъэ хьэ хабзэщ. Ар нэхъапэ кIэ щымы-
Iауэ щIэщыгъуэу икIи щхьэпэу зыгуэр 
къыщыгъэлъэгъуа щIэныгъэ лэжьыгъэхэр 
щагъэлъагъуэ зы Iуэхущ. Ари егъэлеяуэ 
 IэмалыфIщ ныбжьыщIэхэм я зэфIэкIыр 
къэхутэным теу хуауэ. 

- Упсэу, Хьэмидбий! ЩIалэгъуалэм я 
гур щIэныгъэм къыхуэбгъэушыным 
 нэхъ IуэхуфI щыIэу къыщIэкIынукъы-
ми, фи  мурадхэр къывэхъулIэну ди гуа-
пэщ.

Епсэлъар  ГУГЪУЭТ  Заремэщ. 

КъБР-м ЦIыхубэ IэпщIэлъап-
щIагъэмрэ IэпэIэсагъэмкIэ и 
цент рым декоративно-приклад-
ной  гъуазджэм щыщ лэжьы-
гъэхэр  щагъэлъагъуэ, «Ремесел 
древних новизна» грант Iуэхум 
хыхьэу. Ар къызэрагъэпэщащ 
 гъащIэр узыншэу ехьэкIыным 
 телажьэ «Анна» валеологие 
клубым и щIыналъэ къудамэм 
хэт   хэм, КъБР-м Лъэпкъ Iуэхухэм-
рэ жылагъуэ проектхэмкIэ и ми-
нистерствэм и субсидие къэхьы-
нымкIэ республикэ зэпеуэм зэры-
щытекIуам и фIыгъэкIэ. Ар и жэр-
дэмщ клубым и унафэщI Жиздюк 
Маринэ.

IЭПЩIЭЛЪАПЩIЭ, егъэджакIуэ 
Мы сачэ Верэ и унафэм щIэт Iэ пэ-
Iэсэхэм утыку кърахьащ лэжьыгъэ 
гъэщIэгъуэнхэр. Гъэлъэгъуэныгъэм 
лэжьыгъэ 70-м нэблагъэ къызэ-
щIеубыдэр. Абы щыболъагъу гуа-
щэхэр, удз гъэгъахэр, гъащIэм узы-
щрихьэлIэ теплъэгъуэхэр. Выстав-
кэм зрезыгъэхьэлIахэм лэжьыгъэ-
хэр ягу дыхьащ. ЖыпIэнурамэ, 
Iуэху щIапIэм и пэшыр ИлъэсыщIэ 
таурыхъым хуэдэт, абы щагъэува 
сурэтхэмрэ хьэпшыпхэмрэ телъы-
джэти. 

Iуэхур къыхалъхьащ ди нэхъыжь 
IэпщIэлъапщIэхэм я зэфIэкIыр къы-

зэ къуахын, дэзыхьэх лэжьыгъэм 
 нэхъри трагъэгушхуэн, я щыIэкIэ-
псэукIэр ирагъэфIэкIуэн папщIэ. 

Гъэлъэгъуэныгъэр къызэIуихащ 
КъБР-м и Парламентым щэнхаб-
зэмкIэ, граждан жылагъуэм зегъэу-
жьынымрэ хъыбарегъащIэ Iуэху-
хэмкIэ и комитетым и унафэщI 
 Те куев Амурбий. Абы жиIащ респуб-
ликэм щыпсэу, зэфIэкI зиIэ нэ-
хъыжьыфIхэм я лэжьыгъэ щIэщы-
гъуэхэм япэу зэрызыхигъэгъуэзар, 
РАХ-м и президент Церетели Ва-
силий ди щIыналъэм къыщыкIуам 
ХудожествэхэмкIэ академием и 
 къудамэ ди щIыпIэм къыщызэIу -
хын зэрыхуейм и гугъу зэращIар, 
республикэм ис щIалэгъуалэм Iэ пэ-
IэсагъэмкIэ щIэныгъэ зрагъэгъуэ-
тыну Iэмал яIэн папщIэ. Текуев 
Амурбий гъэлъэгъуэныгъэм хэт 
IэпщIэлъапщIэхэм фIыщIэ яхуи-
щIащ, пасэрей цIыхубэ IэщIагъэ 
 дахэр зэрахъумэмрэ я Iэдакъэ-
щIэкIхэр зэрыкупщIафIэмрэ пап-
щIэ. 

Выставкэм зыкърагъэхьэлIащ 
 КъБР-м лъэпкъ Iуэхухэмрэ жыла-
гъуэ проектхэмкIэ и министерствэм 
и къудамэм и унафэщI Куэцэ Эль-
бердрэ а къудамэм и IэщIагъэлI 
 нэхъыщхьэ Шевченкэ Аллэрэ. Абы-
хэм я псалъэм къыхагъэщащ зи 
лIыкIуэ министерствэм Iуэху гъэ-

щIэгъуэн куэд цIыхухэм зэрадиIы-
гъыр, псэгъэгуфIэ-дахагъэ зыхэлъ 
мы зэхыхьэри абыхэм зэращыщыр. 
Зэхуэсахэм абыхэм ягу къагъэкIы-
жащ къэралым ис нэхъыжьхэм я 
 гъащIэр нэхъ кIыхь ящIыным, ядэ-
Iэпыкъуным телэжьэну УФ-м и Пре-
зидентым и унафэмкIэ пщэрылъ 
къызэрыщищIыр. Выставкэр зи 
жэрдэмым, ар къызэзыгъэпэща-
хэмрэ абы хэтахэмрэ фIыщIэ хуа-
щIащ, я ехъулIэныгъэхэм зэрыри-
гушхуэри дыщIагъужащ. 

Мысачэ Верэ къытеувыIащ гъэ-
лъэгъуэныгъэм хагъэхьа хьэп шып-
хэм ящыщ куэд къызыхащIыкIа 
 нартыху бзийр тхылъымпIэмрэ 
щэкIымрэ хуэдэу зэрыгъущэм икIи 
ар мащIэу «зэрыткIийм», псы тIэкIу 
лъэбгъэIэсмэ, «жыIэдаIуэ» зэры-
хъум. Пасэм абы кIапсэхэр, матэ -
хэр, арджэнхэр, сабий вакъэхэр 
къыхащIыкIыу, абджыпс хьэпшып-
хэм ар кърашэкIыу щытащ. Иджы-
рей IэпщIэлъапщIэхэм нартыху 
тхьэмпэхэр къагъэсэбэпурэ гъуаз-
джэ лэжьыгъэхэр ящI. 

КъБР-м ЦIыхубэ IэпщIэлъапщIа-
гъэмрэ IэпэIэсагъэмкIэ и центрым  
и унафэщI Урыс Аслъэни арэзы те-
хъуащ нартыху бзийр лэжьыгъэ 
щIэщыгъуэхэр къыхащIыкIыну Iэ-
мал зэраIэр, абыхэм щIэупщIэр зэ-
рыкуэдыр, апхуэдэ хьэпшып зыб-

жанэкIэ я центрыр игъэдэхэну зэ-
римурадыр. 

- КъБР-м ЩэнхабзэмкIэ и минис-
терствэмрэ Налшык къалэ админи-
страцэмрэ я фIыгъэкIэ, Мысачэ Ве-
рэ щылэжьэну, IэпщIэлъапщIагъэм 
щыхуигъэсэну пэш хухахынущ. Абы 
екIуалIэ хъунущ пенсэм кIуа нэ-
хъыжьхэр, апхуэдэ лэжьыгъэм 
 гу пыж хуэзыщI псори. Абы сурэтхэр, 
алэрыбгъухэр, нэгъуэщI гъуазджэ 
лэжьыгъэхэр щащIыну Iэмал яIэщ, - 
жиIащ Урыс Аслъэн. - Къапщтэмэ, 
иджыпсту унэтIыныгъэ 12-м худо-
гъаджэ. Абыхэм ящыщщ лъэпкъ 
фэ илъхьэгъуэхэмрэ вакъэхэмрэ ды-
ныр, дыщэкI IэщIагъэр, хьэпшыпхэр 
пхъэм къыхэIущIыкIыныр, нэгъуэщI-
хэри. Ди лэжьыгъэр зыхуэунэтIар 
Налшык дэсхэм я зэманыр гъэщIэ-
гъуэну икIи щхьэпэу ягъэкIуэнырщ. 

Жиздюк Маринэ и псалъэм къы-
хигъэщащ я зэфIэкIхэм хагъэхъуэ -
ну зэрамурадыр. Гъэлъэгъуэны-
гъэм хэтахэм щIыхь тхылъхэмрэ 
сертификатхэмрэ иратащ. Зэхыхьэр 
ягъэдэхащ икIи абы зыкърезыгъэ-
хьэлIахэм я нэгу зрагъэужьащ 
уэрэд жыIакIуэ-макъамэ Iэмэ псы-
мэхэм еуэ «Поющие укулеле» гу-
пым, уэрэджыIакIуэ Шэрий Маринэ, 
артист Дым Елдар. 

ТЕКIУЖЬ  Заретэ.

IэщIагъэм  и  фIагъыр  зэхащIыкIмэ...

Блым  щыщу  тхур  дыщэу

Нартыху  бзийм  и  щэхухэр

Гъэлъэгъуэныгъэ

Къэралым  щынэхъыфIхэм  хабжэ

«Джэдыкъуэ Плъыжьым» зыIэпешэ


